
TAZWART TAMATUT 

   Tamaziɣt d yiwet n tutlayt i yettnernin seg tallit ɣer tayeḍ. Gar zik akked tura 

ad tt-naf temhaz s waṭas . 

    Maca ayen i aɣ-icaɣben d tussniwin i ikecmen deg unnar n tesnilest, deg-s ad 

d-naf taseknawalt.Taneggarut-a, tettak-aɣ-d tarrayin n usbded n yisegzawalen . 

    Tazrawt-a, asentel-is «tazrawt n tbadut taseknawalant deg usegzawal ISSIN  

(2016) deg usebter 195 ar 205.»,  asegzawal-a d win i d- yellan d akemmel i 

usegzawal amezwaru « issin n (2010) », anda i d-yessegzay awalen, yettak-aɣ-d 

afus n lemɛawna ama i tutlayt, ama i yimseqdec, yessifsus tiktiwin, acku 

asegzawal-a d ayenutlayan (Taqbaylit-Taqbaylit) yemxalaf ɣef wid i iqedcen ɣef 

tutlayt imi d isnutlayanen neɣ ugar.  

    Iswi n leqdic-a, yerza assisen n tsekkiwin n tbadutin deg tseknawalt d wamek  

i ttemseḍfaren yissallen d axel n tbadut, aya ara aɣ-d-yefken tamuɣli tamatut i 

yal awal. Akken  neẓra, aṭas n leqdicat i yellan ɣef usegzawal issin gar-asen 

leqdic n: 

-ADJAL (M.) akked AKLI (S.) (2008-2009), «tazrawt ɣef  wuguren n tbadut 

akked umedya deg usegzawal issin». qqedcen ɣef yiɛewwiqen i d-yettmagar 

umeskar deg ussisen n tbadutin d wamek i yessefk ad ilin yimedyaten deg tɣessa 

n tbadutin, imi imedyaten i ssemrasen  i yal tabadut temxalaf, acku llan 

yimedyaten  i d-yesnulfa umeskar  sɣur-s akken daɣen llan widak i d-yettawi 

deg yedlisen-nniḍen ama d timseɛraq ama d  inzan, atg. 

-BOUICHI (DJ.) akked CHAFNI (N.) (2010-2011), «tazrawt ɣef tbadut n 

wawalen n tussniwin n umeslay deg usegzawal issin».Tinelmadin-a qedcent ɣef 

tesleḍt n tbadutin n tesnilest akked  tsekla deg usegzawal n tutlayt  d wamek i d-

yettili  usbadu  n wawalen n tussna. Γas akken ugtent taɣulin i d-yettwabedren 

deg usegzawal-a, imi d asegzawal i d-yewwin akk ɣef taɣulin . 

Γef  waya leqdic-a d win ara d-yawin amaynut ɣef leqdicat i yezrin imi i tikkelt 

tamezwarut ara d-nerr  tamuɣli-nnteɣ  ɣer usegzawal-a, ɣas akken ugten leqdicat 

ɣef tseknawalt maca ulac win i iqedcen ɣef tsekkiwin n tbadutin tiseknawalanin 

deg usegzawal n tutlayt (taqbaylit-taqbaylit). 

Ihi asteqsi ara d-nefk, d acu-tent tsekkiwin n tbadutin tiseknawalanin i yesseqdec 

umeskar n usegzawal issin wis sin? 

-Ma yella yiwet n taggayt tajerrumant i yesseqdec umeskar ? 

-Turdiwin. 

-Ahat ameskar yesseqdec ugar n snat n tsekkiwin n tabadutin am  

tamegdawalant neɣ tabadut  s tefyirt .  

-Ahat yesseqdec tin n umyag kan. 

    Γer taggara n tezrawt-a, ad neẓer ma yella asegzawal-a iwulem i yal imeɣri 

neɣ ala, wa ad neẓer ma iwulem i usnerni n tutlayt neɣ ala. 

     Γef waya ad nebḍu amahil-a ɣef  sin yixfawen : 

-Aferdisen n tarrayt, deg-s ad d-nessisen asentel amek i d-yella ufran -ines akked 

tarrayt n tesleḍt. 

-Ixef amezwaru d win n teẓri, deg-s ara d-nefk kra n tbadutin ara aɣ-d-yefken 

afus n tallelt  iwakken ad d-neg tasleḍt i tsekkiwin n tbadutin tiseknawalanin . 

-Ixef wis sin d win n tesleḍt, anda ara nebḍu tibadutin yellan daxel n usegzawal-

a ilmendn tsekka-ines wa ad neẓer ma yella umeskar yesseqdec akk taggayin 

tijarumanin daxel n tbadut.



 

 

 

IFERDISEN N 

TARRAYT 

IFERDISEN N TARRAYT 

1-Asissen n usegzawal  ISSIN 2016  

asegzawal ISSIN wis sin n 2016 d asegzawal aynutlayan yella-d s yiwet n tutlayt 

(taqbaylit-taqbaylit) yeffeɣ-d deg useggas 2016,yella-d d akemmel i usegzawal 

amezwaru i d-yeffɣen deg useggas n 2010, taẓrigt-a n 2010 tesɛa 6000 n 

tewwura i d-yellan deg 588 n yisebter. 

Ma d asegzawal-a Issin  wis sin n teẓrigt n 2016 d win i yellan ugar n tewwura 

ɣef umezwaru llant deg-s azal n 8500 n tewwura i d-yellan deg 655 n yisebter, 

yesseqdec umeskar n usegzawal-a awalen yettwasmarsen deg tudert n yal-ass, 

ma d asismel n wawalen-is yebna ɣef targalt tamezwarut n ufeggag n wawal. 

1.1- Deg tazwart 

Akken neẓra yal leqdic yesɛa tarrayt d yiswi ɣef  wacu ixeddem, ɣef waya 

ameskar n usegzawal-a yemmeslay-d ɣef yiswan n umahil,yefka-d 

tamuɣli i yimseqdec n issin wis sin ,yessegza-d tarrayt i yesseqdec d 

wamek i yebna ɣef llsisan n tussna n umeslay i deg ara d -naf tasnilest d 

tesnawalt: 

1-1-1- Llsas amezwaru 

Da ameskar yessemgared gar snat n tmuɣliwin d tarrayin i yerzan ameyyez d 

unadi ɣef tutlayt,menwala deg-sent.Da ad naf seg tama , aglam n tutlayt, seg 

tayeḍ aslugan-is. 

Aglam n tutlayt,yesεa azal ameqqran ɣef uslugen n tutlayt acku d win i 

yesnernin tutlayt taqbaylit,ameskar ma yexḍa i uglam n tutlayt ad d-yaf iman-is 

yesnulfuy-d awalen yeffɣen berra i tutlayt dayen ara yeǧǧen tutlayt tanaslit ad 

temmet. 

1-1-2- Llsas wis sin  

Da issin wis sin yeqqen ɣer uglam n tutlayt taqbaylit,ulamma yella-d deg-s cwiṭ 

n uslugen am wayen yerzan ilugan n tira,‹aglam n tutlayt yella-d s useqdec n 

wawalen n yal-ass. 

1-2- Amek i d-yegmer awalen tiwwura i yellan deg issin wis sin 

Akken neẓra tameslayt n teqbaylit d tin yugten ,temgarad seg temnaḍt ar tayeḍ 

asegzawal-a igemred kra n wawalen n teqbaylit, ɣas akken ameskar n 

usegzawal-a yugmed awalen ,ur yessaweḍ ara ad ten-id-igmer akk,acku d 

awezɣi ad yissin yiwen n umdan awalen akk yellan deg tutlayt ,ulamma yessen  

netta kra deg  wayen yeɣra ,neɣ deg wayen i yessel ɣef waya i yesseqdec  kra n 

wallalen s wayen i d-yugem akk awalen-a i yura  deg  usegzawal ,yesseqdec 

ttawil n le facebook s waya i d-yegmer awalen sɣur imdukkal d temdukkal n 

waṭas n tamiwin n tmurt n leqbayel,ammudenn tsekla(Isefra,timucuha,timɛayin 

inzan),atg. 

Ameskar yeḥsa belli yella-d lexsas deg tbadutin i yesseqdec imi yal imseqdec n 

usegzawal-a yesɛa tarrayt ɣef unadi n wawal i yettqellib, amedya tabadut i d-

yefka ur temqit ara ,llan wid ur neqniɛ ara s tbadut-nni ,aṭas  n medden i ceɣben 

ɣef twuriwin -nni, am tid yerzan lasel  n wawal (ma d amaziɣ naɣ d areṭṭal ) rnu 

ɣer waya awal amaziɣ naɣ areṭṭal sɛan yiwen wazal imi ttekkin  deg umawal n 

tutlayt ass-a. Γef waya  ad yaf  yimseqdec n issin 2 akkit  awalen n teqbaylit 

akken  yebɣu yili lasel-is. 

1-3- Lemgirda yellan gar snat n teẓrigin-a (2010) akked (2016) 

Gar wayen yemxalafen gar snat n teẓrigin-a ad naf: 

-‹ṛ› d ‹ṣ› di teẓrigt  tamezwarut,ur gin ara taneqqiṭ seddaw  n ‹r› d‹s›,deg teẓrigt-

a,rran-d ‹ṛ› d ‹ṣ› i wessifses n tɣuri i win iran ad yelmed taqbaylit. 

Γer taggara n usegzawal-a tella-d tesseftit n yemyagen deg usebter 693 ulamma 

703 , ma yella taseftit n yemyagen deg tfelwiyin llan azal n 1600 n talɣiwin 

tiḥarfiyin  n yemyagen n teqbaylit ma d asismel -nsent  llant azal n ukuz : 

-Talɣiwin timeqqranin . 

-Talɣiwin tilemmasin . 

-Talɣiwin timecṭuḥin . 

-Talɣiwin timeṭṭuyac( anda ara naf yiwen ar sin n yemyagen kan). 

2- Timental n ufran n usentel 

Nefren  asentel-a tabadut taseknawalant, imi d leqdic ara d -yeglun s tifrat i 

wuguren n tbadut deg usegzawal  amaynut aynutlay (taqbaylit-taqbaylit) akked 

ussisen n tsekkiwin n tbadutin i yellan d useqdec-nsent deg usegzawal-a, tura 

kan i nerra tamuɣli-nteɣ ɣur-s .  Imi d win ara   aɣ- d- yefken afus n lemɛawna i 

usnerni n tiktiwin deg tutlayt . tazrawt-a d  allal s wacu i yezmer unelmad neɣ 

uselmad ad yesɛu tikti tamatut ɣef wamek i d- yettili usebded n usegzawal, ma d 

asentel-a d win ad -aɣ-yeǧǧen ad d- negzu tarrayt i yeḍfer umeskar deg usbadu n 

yal awal tawwurt, d tsekkiwin i yesseqdec deg usegzawal-a .Acku yessefk ɣef 

umeskar ad d-yesbadu yal awal akken iwulem imi asegzawal-a yura-t i medden 

merra mačči i netta kan . 

Γef waya asentel-a ad aɣ-d-yefken tikti ɣef tarrayt i yeḍfar umeskar deg 

usegzawal- ines issin wis sin n 2016.D usissen n tsekkiwin n tbadutin i yellan 

daxel n usegzawal-a d wamek i d-yella usqedc-nsent,aya ad yili  i usnerni n 

wazal n usegzawal issin wis sin n 2016, d tuksa n kra n wuguren ma llan deg 

tsekkiwin i yesseqdec. 

3- Asissen n wammud  

Ammud-a nugem-it-id deg usegzawal n ISSIN (Taqbaylit-Taqbaylit)  i d-

yeffɣen deg useggas 2016 deg teẓrigt n L’odyssée . 

Asegzawal -a d win yesεan 791 n yisebter, ammud-a d win i cudden ɣer tbadutin 

i d-yellan deg usegzawal ISSIN 2016 ara yebdun deg usebter 196 almi  d asebter 

205, ɣas akken asegzawal-a d win yesεan azal n 791 n yisebtar maca neddm-d 

anagar n 10 n yisebter, acku drus n wakud i yellan ma d ayen icudden ɣer 

tewwura llant 118 n tewwura . 

 

 

 

 

 

 

 

 

 

 

 

 

 

 

 

 



 

 
 

 

 

 

 

 

 

 

 

 

 

IXEF N TEẒRI 
 

 

 

 

 

 

 

 



 

17 
 

TAZWART  

Deg yixef-a n teẓri, ad d-nawi awal ɣef tbadutin tiseknawalanin, akked 

tmiḍranin٭ i yessefk ad tent-nesseqdec iwakken  ad aɣ-ssiwḍent ɣer tesleḍt n 

tbadutin tiseknawalanin deg usegzawal ISSIN. Γef waya nesseqdec neɣ 

nessemres timiḍranin-a ;tabadut n tseknawalt, tabadut  n tsekniremt , tabadut n 

usegzawal, tisekkiwin n usegzawal,amezruy n usegzawal , amuren igejdanen n 

usegzawal (tawwurt, tabadut), tabadut n tbadut, tabadut tanseknawalt , 

tisekkiwin n tbadut, tulmisin n tbadut.  

1- Tabadut n tseknawalt 

Taseknawalt٭ s umata tzerrew ɣef usebded n yisegzawalen, d tarrayin n usebded 

n yisegzawalen , d asnas٭ n tesnawalt. Nezmer ad nini s talɣa-nniḍen 

taseknawalt d tussna i qedcen ɣef tarrayt d yisallen i ilaqen i 

yisegzawalen,tettnadi ad d- tefk isallen i yuḥwaǧ yimseqdec n usegzawal akken i 

d-yenna Dubois et All (1999 :278):«taseknawalt d tafukkest٭ n usebded n 

yisegzawalen d tesleḍt n tesnilest deg tfukkest-a»
1
. 

Ma yella d leqdic amezwaru i d-yellan ɣef tseknawalt tamaziɣt d win i d-ibanen 

deg tasut tis mraw d sin anda i iga ibn tumert amawal iwumi i isemma «KITAB 

EL ASMAA» . Taseknawalt d tin i yettnernayen seg tasut ar tayeḍ ɣef waya i d -

yenna Serhoual (2002 :01):«Taseknawalt tamaziɣt tewwi-d abrid d ameqqran 

deg tlemmast n tasut
*
 tis 19, anecta iban-d deg usegzawal i iga  Venture de 

paradis  almi d taggara n tasut»
2
. Deg leqdic  yellan ad naf wid i d- yebder Taifi 

(1990 ):«Maca asegzawal amenzu n tidet d win n Foucauld : Dictionnaire 

touareg- français (Dialect de L’Aheggar )i d-yeffɣen deg useggas n 1951 , 

                                                           
1
 «la lexicograhie est la technique de la confection des dictionnaires et l’analyse linguistique de cette technique». 

2
«La lexicographie amazigh parcouru du chemin depuis la moitié du 19éme siécle , elle fut marquée par la 

publication du dictionnaire de venture de paradis jusqu'à la fin du siécle finissant». 

yeffeɣ-d deffir-s, deg 1982, asegzawal Dallet, asegzawal Mozabit-français n 

Delheur deg useggas 1984, yessemras leqdicat n tseknawalt tamaziɣt».
3
 

2-Tabadut n usegzawal 
 

Asegzawal d yiwen udlis i d-igemren agraw n wawalen n tutlayt  neɣ n taɣult 

tuzzigt, s umata d assisen n tewwurt ilmend n ugemmay. Le littré yesbadu-d 

asegzawal :«d agraw n wawalen  n tutlayt, irman n tussna, taẓuri, asismel-nsen 

ilmend n ugemmay neɣ s talɣa-nniḍen s usefhem-ines »
4
. Ma ɣer Rey Debove 

(1971:19) Asegzawal «d umuɣ n wawalen yettwaseggmen, ttwatebɛen  s uḍris i 

d-yettaken isallen »
5
. 

3-Asegzawal yebḍa ɣef sin n yimurren igejdanen  

3-1- Taɣessa n tewwura  

Taɣessa n tewwura, teqqen ɣer tɣawsa n tezrawt n usegzawal ma d tutlayt, 

taɣessa n tewwura yewwi-d ad tel awalen n tutlayt akk, ma yella d tutlayt tuzzigt 

taɣessa n tewwura yewwi-d ad tel awalen n taɣult-nni akk . 

Γef  waya daɣen taɣessa n tewwura teqqen ɣer uswir n yimseqdec, asismel n 

tewwura deg yisegzawalen n tmaziɣt yeba seg usebded n usegzawal amezwaru i 

ilan tamaziɣt d taɣawsa n tezrawt . 

Ama deg unnar n tmeslayin  n tmaziɣt, ama deg win n tmeslayin-nniḍen , 

asismel n tewwura yemxalaf gar yimseknawalen neɣ imeskaren n usegzawal  

acku llan wid i sismilen tiwwura ilmend n ugemmay, afeggag, neɣ n uẓar, maca 

                                                           
3
 «Mais le premier véritable dictionnaire est sans doute celui de Faucould :Dictonnaire (Touareg-Français) 

(Dialecte de l’ahaggar) publié en 1951 est paru en suite,en 1982,le dictionnaires Kabyle-français de Marie 

Dallet,à titré posthume,  le dictionnaires Mozabit-Français de Delheure vient en 1984,augmenter les traveaux 

lexicographique bèrbères». 
4
«Recueil des mots d’une langue ,des termes d’une science,d’un art,rangés par  ordre alphabétique ou autre,avec  

leur signification ». 

 
5
 «une liste ordonné de mot suivie d’un texte donnant des information  ». 

ugten wid i sismilen ilmend n ugemmay imi d tarrayt i yessehlen i yal imseqdec 

deg unnadi-ines. 

3-1-1- Uguren n tɣessa n tewwura 

3-1-1-1- Ilmend n ugemmay  

Aseqdec n ugemmay d tarrayt n usismel n tewwura deg yisegzawalen n 

tmaziɣt ;yebda yettaɣ amkan, yettnerni ɣer taggara n tasut tis 19. Gar 

yisegzawalen imezwura i deg yettuseqdec nezmer ad d-nebder Dictionnaire 

Kabyle- Français n Huygh i d-yefɣen  deg useggas n 1896 i tikelt  

tamezwarut.Tarrayt i yecban ta tekka-d seg tarrayt yuɣen tannumi ẓerren deg 

yisegzawalen n trummit,tarrayt n usismel s ugemmay d nettat i d llsas ;tettεawan 

imseqdec deg yal aswir i yella ad d-yaf war ugur tawwurt i ɣef yettnadi. 

3-1-1-2- Ilmend n uẓar  

Tarrayt n usismel s uẓar, tebda tettuseqdec s tidet n wawal deg yiqeddicen 

imezwura n tseknawalt tamaziɣt. Nezmer ad tt-naf deg  uqeddic n Basset n 

taggara n tasut tis 19 (Basset 1892 ,1895,1896) ,ɣas  akken  deg tiremt-nni  ahat 

ur tli aẓar  anamek  i tla ass-a acku deg tiremt-nni yakkan mxalafen 

yimseknawalen Md : 

Z M R :( O.Rir)  azmer . 

Z M R : (Dj.Nefousa)  tazemmourt,olivier,pl. tizemmourin. 

Z M R :( Ouargla,O.Rir) ezmer,pouvoir,aor. Izmir. 

Z M R : (Mzab)  ezmer, étre malade ;(Mzab) azmar,maladie. 

Z M M :(Ouargla)  tizemmet,défilé,pl,tizemmatin. 

Z M M :(Mzab)  zemm ,sucer ; n.d’act.(Mzab) azemmi, action de sucer ; V 

f.(Mzab)  tzemm. 

Z N (Mzab et Ouargla) azen, envoyer, aor, iouzen, (Ouaregla) touazen. 

Z N (Mzab) iouzen, farine grossiére. 

Asismel s uẓar, iban-d nezzeh deg yiqeddicen n tseknawalt tamaziɣt, seg tuget n 

yisegzawalen n tmaziɣt  nesεa Taifi (1991), Serhoual (2002). 

3-1-1-3- Ilmend n ufeggag  

Asismel-a d win i yebnan ɣef tergalt tamezwarut n ufeggag n wawal . Amek  tga 

tergalt tamezwarut n ufeggag n wawal ? D awal mebla tiɣri-ines tamezwarut 

ticki awal  ibeddu s teɣri, am e ,a,u,i, ;d awal mebla ticreḍt n wunti, ticki awal-

nni d ismawen untiyen ibeddun s ta,ti neɣ tu. 

Ssenf-a n usismel, ɣur-s,  mebla ccekk, ayen n diri d wayen yelhan. Ayen ila dir-

it, ahat d amceyyer n wawalen n yiwet n twacult. D amedya, awalen  yecban : 

aru,amaru,tanarit,tira,atg.ur ten-yettaf ara yimeɣri deg yiwet n tewwurt n ( 

usegzawal), wala deg yiwen n usebter, ɣas akken  seg yiwen n uẓar, R(W) i d-

kkan yakk wawalen-a. Maca tikti-ya n twacult n wawalen d isem-is i d awal-is 

meḥsub d ayen yettilin deg wallaɣ n umdan, mačči d ayen ssnen akk 

yimeɣriyen neɣ yimseqdcen.Win yebɣan ad yissin aẓar i seg d-ffɣen wawalen 

yessefk ad imuqel asegzawal yebnan ɣef uẓar, mačči d ssenf n usegzawal-a ara 

imuqel. 

3-2-  Taɣessa n tbadutin (talɣa tameẓyant*) 

D aḍris i d-yettawin isallen ttwasuddsen ɣef tewwurt i yellan deg tɣessa n 

tewwura( taskumɣert*), d tabadut n tewwurt deg usegzawal. 

Tabadut d isallen i d-yettunefken d asegzi neɣ d tikci n unamek n wawal deg  

usegzawal, d timusniwin i yerzan yal tawwurt  tabadut-ines tettili-d s yiberdan 

yemxalafen yezmer ad yili : 

-S tikci n umegdawal neɣ s unemgawal. 

-S usegzi n wawal anda yezmer yimeɣri ad yaf deg tazwara amsil ; deg yekki 

wawal-nni, ama d imɣi, aṭan, neɣ aɣersiwen, atg. s yin ɣur-s yezmer ad d-yaf 

ticraḍ-nniḍen  n unamek n wawal . 

3-2-1- Isallen n tbadut  

3-2-1-1-  tamsiselt  

Amseknawal  yeseqdec tamsiselt deg usegzawal i wakken ad yaweḍ yimseqdec 

srid ɣer wawal i ɣef yettnadi, acku  tamaziɣt  d tin  i deg ugtent tantaliwin, i 

wakken daɣen  ad d-yexdem amcalay gar temeslayin rnu ɣer waya amseknawal 

yettmagar-d  uguren n ususru n wawalen. Deg tutlayt taqbaylit  ugten wawalen 

yettaken anzi deg tira mgaraden deg ususru  am taynirit* Md :ḥemmal, 1-

ḥemmal// deg temdinin win yettɛebbin lqecc n wiyaḍ seg umkan ɣer wayeḍ. 2-

ḥemmal// ayen i d-ttawin waman mi ara d-mmɣen s ddefq. 

3-2-1-2-  tajerrumt  

D win i d-yettilin seld asusru,yettawi-d  ɣef  taggayt tajerrumant  n wawal ama : 

d isem, amyag, arbib, tanzaɣt, atg.S umata taggayt tajerrumant  n wawal deg 

usegzawal tettas-d s yisegzal . 

3-2-1-3- Amedya 

Amedya icudd ɣer tewsit n usegzawal, maca win yerzan tutlayt icudd srid ɣer 

tbadut, ama aynutlay neɣ ugar. 

Amedya deg tseknawalt tesdukkel gar tebdert d unamek amatu, d win i 

yettusqedcen akken iwata d win i d-yettarran anamek amenzu i wawal n 

tewwurt, yernu ad as-yekkes akk ayen i yezmer ad t-yegger deg ccek aceku awal 

-nni yezmer ad yesεu aṭas n yinumak, akken diɣ nezra imedyaten d wid i d – 

yessegzayen ugar anamek, amseknawal neɣ ameskar  yessemras snat n 

tsekkiwin n umedya : amedya i d-yebna umeskar anamek-is dwin  i d-yesnulfa 

netta, yella umedya-nniḍen s tenfaliyin n tutlayt, d ayen  i d-yettagem  deg 

yedlisen-nniḍen s umata d wid n tsekla ama d timsaεraqt,  inzan, akken ad 

yessegzi awal ugar. 

4- Tisekkiwin n yisegzawalen n tmaziɣt 

Imusnilsen bḍan isegzawalen ilmend n tsekkiwin id-yettilin ɣef wawal-nni, acku 

isegzawalen mgaraden seg yiwen ɣer wayeḍ, rnu ɣer waya yal asegzawal yesɛa                                                                                                                           

tafekka i yiman-is ama ilmend n tɣessa n tewwura acku d tid i zemeren ad illint 

ilmend n (ufeggag, ugemmay, neɣ n uẓar), ama ilmend n tɣessa n tbadutin i d -

yesbadu yal ameskar neɣ amseknawal. Ad negmer kra kkan deg-sent 

(tamegdawalant,s tefyirt,taglamant …atg).Sumata isegzawalen ggten yerna 

mgaraden ɣef waya ad naf MAHDI (N). Yebḍa-ten akka : 

 

Idlisen iseknawalanen
6
 

 

                           Asegzawal  Amawal 

 

Akussnan                                                    Asegzawal n tutlayt 

  

            Asegzawal akussnan          As.Aynutlay              As.Agtutlay                                                              

 

 

 

                                                           
6
 «œuvres lexicographiques_lexique 

   _Dictionnaire :-Encyclopidie                                          -Dictionnaire de langue 

                                      ↘Dictionnaire Encyclopédique↙              Dic.Plurilingue↙↘Dic. Monolingue» 

5- Isegzawalen 

5-1- Isegzawalen n tutlayt 

Isegzawalen-a gelmen-d anamek n wawalen akked kra n walɣacen n tjerrumt, 

asegzawal n tutlayt yezmer ad t-yesseqdec yal imeɣri, s yes i nezmer ad d-

nesemgired gar yisegzawalen iynutlayanen  d yisnutlayanen* neɣ ugar, yebḍa 

ɣef sin : 

5-1-1- Asegzawal amatu 

Isegzawalen-a zerwen akk awalen n tutlayt ur gin ara kan yiwet n taɣult, d win 

yettnadin ad d-yeglem tutlayt s umata, yettak-d tifrat i yiɛewwiqen  i d-

nettmagar deg tutlayt. 

Yessishil i yimseqdec ad d-yaweḍ ɣer yiswi-ines deg unadi ɣef  kra n wawal, d 

win i d-yettakken kra n tektiwin ɣef wassaɣen yellan gar wawalen n tutlayt ama 

s wummuɣ n tayunin ama s tuddsa  daxel n yimagraden amedya:asegzawal  n 

tutlayt Bouamara 2010. 

5-1-2- Asegzawal uzzig 

D asegzawal i iqedcen ɣef yiwet n taɣult kan, imi yal taɣult tezmer ad tesɛu 

asegzawal-ines i tesseqdac, ɣef waya isegzawalen-a ugten, maca ad d-naf deg-

sen awalen nesseqdac-iten ala deg yiwet n taɣult amedya:asegzawal n yimɣan, 

waṭan-at, ussewi, tasnilest, tasekla, tasniremt, atg. 

Gar yisegzawalen-a ad d-naf  win n tesnilest* Berkai  (2007-2009).«Lexique de 

la linguistique Français-Anglais-Tamazight», win n tsekla Salḥi (2012)«Agraw 

amecṭuḥ n wawalen n tsekla». 

5-2- Asegzawal akussnan 

Isegzawalen-a gelmen-d timussniwin talsanin ttaken-d tibadutin n yismawen n 

yemdanen, yettwasnen deg umezru, ismawen n yidgan (timdinin,tuddar…) 

akked tedyanin yeḍran deg umezruy i yesɛan assaɣ d talsa, tawwurt deg-s d 

tamiḍrant mačči d tadugant,  s umata yettawi-d ɣef  wayen yesɛan amaḍal rnu 

ɣer waya ad d-naf deg-s ayen yeqqnen ɣer usɣal n tesnilest. 

Asegzawal-a d win i d-yettmeslayen ɣef wazal n yal awal deg tmetti akked 

uzamul*-ines. 

6- Tagmert d umezruy n yisegzawalen 

Deg umagrad n Mehdi (2011) yenna-d «amezruy* n yisegzawalen n tmaziγt , 

yebḍa-t Bounfour (1995) γef kraḍet n talliyin: 

-Tallit tamezwarut (1820-1918): d tallit* i deg d-yella leqdic γef kra n temnaḍin 

kan am tmurt n Leqbayel. 

Isegzawalen n tallit-a, mmugen-d i iserdasen
٭
, d tedbelt

٭
 tafransist. Bdan 

leqdicat ɣef tutlayt zik iwakken ad yishil  unekcum n fransa ɣer lezzayer. 

Deg tallit-a imseknawalen qedcen ɣef tutlayt, maca ur semxillifen ara gar 

tutlayin,  acku deg tutlayt n teqbaylit ugtent tanataliwin, ɣef waya  yeqedec-d 

Venture de paradis (1844)  asegzawal anida i yessexleḍ gar snat n tantaliwin 

(tacelḥit-taqbaylit) . 

-Tallit tis snat (1918-1950): D tallit anida bdan yimseknawalen semgiriden gar 

tantaliwin, leqdic i yettwasnen deg tallit-a d win n Foucauld (1951).  

-Tallit taneggarut : D tin yemgaraden ɣef talliyin-nniḍen, acku deg tallit-a 

qedcen ɣef tira tamsislant akken ad tbin temsiselt n tantala i terza tazrawt, 

qedcen daɣen ɣef taggayt n tseddast ( isem, amyag, tazelɣa), deg leqdicat i 

ṭṭafaren ittewlen-a ad d-naf win n Dallet(1982). 

Seg tama, Serhoual, yebḍa leqdicat n tseknawalt tamaziγt, am Bounfour 

(1995), γef kraḍet n talliyin maca mgarden, deg  yiseggasen d ubeṭṭu-nsen yal 

yiwet amek : tamezwarut,  seg 1844 armi d 1900 ; tis snat, gar 1900 d 1951; 

taneggarut, seg 1951 armi d 2002. 

Amezruy n yiqeddicen n tseknawalt tamaziγt i yebḍa  Bonfour d Serhoual γef  

kraḍet n talliyin rzan ladɣa udem amatu n yal yiwen, ur rzin ara timusniwin i d-

yettunefken ɣef tewwura n yisegzawalen-a. 

Nezmer, ma nerra azal i wayen i d-yeffγen, ad d-nessismel kuẓet n talliyin: 

tamezwarut,  uqbel 1830 armi d 1900; tallit tis snat,  tegrew-d iqeddicen i d-

yeffγen gar 1901 d 1940; tis kradet, seg 1940 armi d 1980; taneggarut, d tallit i 

d-yellan seg 1980 ar ass-a. 

Tallit tamezwarut imeskaren ur frizen ara dakken yal tantala temgarad ɣef tayeḍ, 

akken i yessexleḍ Venture de Paradis gar umawal n teqbaylit d win n tcelḥit 

melba ma yeẓra dakken mačči d yiwet n tantala.Tibadutin d tewwura menwala 

ur beddent ara akken iwata ula d tira gar leqdicat n tallit-a ad d-naf Delaporte 

(1836), Venture de Paradis (1844), Olivier (1878), Newman (1887), atg. 

Tallit tis snat, i yettwassnen s yiqeddicen n Huyghe (1906), Boulifa (1913), atg. 

D leqdicat yemgaraden ɣef tallit tamezwarut, semgiriden gar tantaliwin, 

ttsegimen aseqdec n wawal ama d tira   

Tallit tis kraḍet, d tin : 

-Teldi tiwwura i yiqeddicen ikussnanen
٭ 
, am win n Foucauld (1951). 

-Aglam n tmeslayin, aṭas deg-sent ur nettwassen.  

-Aglam n temsiselt, n tesniselt, talγa d unamek n umawal, d tallit- n tseknawalt 

tussnant. 

Taseknawalt-a, tessaweḍ γer yiqeddicen i yecban Foucauld (,1951-52), Dallet 

(1953, 1982), atg. 

Tallit taneggarut, teban-d s wudem-nniḍen: 

-Asebded n yiqeddicen i yefflen akkin i tesnilest, am yidles, amezruy, atg.  

-Asebded, i tikelt tamezwarut, asegzawal ayenutlayan. 

Seg gar yiqeddicen n tallit-a, Camps (1984), Chaker (2001), Ilahiane (2006), 

Bouamara (2010), atg.

7-Tabadut n tbadut 

Tabadut, tettɛawan deg tifin n tifrat i wuguren i d-yettmaggar yimeɣri neɣ 

yimseqdec deg unadi-ines ɣef kra n wawal, tabadut tesɛa azal d ameqqran deg 

ussiweḍ n tussniwin. Rey Debove (1971:180):« yessawal tabadut i tigawt n 

usbadu neɣ i temhelt tanesbadut[…]d tinawt i deg iferdisen-is d inesbaduyen i d 

-yettmeslayen ɣef tewwurt neɣ ɣef wawal i d-yettwasbadun»
7
. 

Akken i d-nenna tabadut d tikti tamatut ɣef wawal, d tin ara aɣ-yessiwḍen ɣer 

unamek n yal awal, akken i d-tenna Jonin d Delhey (1998:318):«asbadu n 

wawal d tikci n wayen akk i as-d-yezzin deg unamek, iswi n tbadut tasnilsant d 

tikci n umegdawal ara yillin yemgada ɣer wawal tawwurt, lsas n tbadut d tikci n 

tikti n tsekka X d Y ara d-yefken amegdawal gar X d wawal n usbadu Y. Awal 

ara d-nesbadu yezmer ad d-yili s wawal yakan neɣ s tefyirt»
8
. 

8-Tabadut tanseknawalant 

Tabadut tanseknawalt d aglam n unamek n wawal tawwurt i yellan deg 

usegzawal. Akken i d-nnan Bidard d Darras (2009:06) : «…tabadut 

tanseknawalant tettnadi ad d-teglem anamek neɣ inumak n tayunt n umawal.»
9
. 

Γer Reboul (2008 :03) :«tabadut tanseknawalant tetteεraḍ ad d-terr taɣawsa  i d-

yettwagelmen s ubrid asnamkan , iswi*-s d asnalmudan.»
10

 , akken  daɣen 

tabadut tanseknawalt, tettawi-d ɣef isallen i snilsanen. 

                                                           
7
«on appellera définition :L’action de définir ou opération définitionnelle[…]est un émoncé dont les élément 

sont les définissant et qui parle de l’entré ou défini». 

8
 «Etymologiquement, définir un mot, c’est tracer les limites de sa compréhension. Le but d’une définition 

linguistique est de donner un équivalent qui puisse commuter avec le mot-entrée. La sturcture syntaxique 

fondamental de la définition est celle d’une proposition attributive du type X est Y qui pose  l’équivalence  entre 

X, terme à définir (le défini) et Y, terme définissant. Cet équivalant peut être fourni soit par un mot unique, soit 

par une phrase». 
9
 « … la définition lexicographique cherche à décrire le ou les sens (signifié) d’une unité lexical.». 

10
 «La définition lexicographique s’efforce de restituer l’objet décrit en mêlant sur le plan sémantique, à des fins 

essentiellement didactiques.». 

9-Tisekkiwin n tbadutin 

Tisekkiwin n tbadutin d tid yugten nettaf-it-id deg yedlisen d yisegzawalen i d -

yettmeslayen ɣef tseknawalt , dacu mgaraden imeskaren deg useqdec n tbadutin. 

Deg usegzawal imi yal yiwen dacu i d iswi i ɣer yebɣa ad yessiweḍ, ɣef waya i 

d-tilint tsekkiwin n tbadutin ilmend n usegzawal . 

Yal awal deg usegzawal ameskar ilaq fell-as ad d-yessemres tasekka n tbadut id-

t-iwulmen, ihi nkenti iwakken ad d-nessasmel tibadutin i d-nufa deg wammud-

nteɣ neseqdec neɣ neḍfar tarrayt n usismel n tbadutin i tesseqdec Jonin d 

Delhey( 1998).  

9-1-Tabadut n umaway d uttwawi 

Ilmend n Jonin d Delhey(1998 :319):«Tabadut-a d tin i yettuɣalen ɣer talit n 

Aristote, teskan-d tasnilest  i ɣer yekki unbadu  neɣ tawsit i t-yeqerben seg tama 

, seg tama-nniḍen ad tefk tulmissin i t-yessemgaraden ɣef  yimunen-nniḍen, 

tabadut-a temmug ladɣa i yismawen, maca  tezmer ad tili i taggayin-nniḍen  

tijerrumanin… »
11

.Akken nettwali d akken tabadut n umaway d wettwawi tettili-

d  am uferdis deg kra n tɣawsa amedya: 

ḥemmalt l-lexṛif [taḥemmalt l-lexrif].SM+ML//ṣṣenf n lehwa deg lexrif. 

9-2-Tabadut tasnalɣamkant 

Ilmend n Jonin d Delhey (1998:319) :«Tabadut-a s talɣa d unamek  teress  ɣef  

beṭṭu n wawal d alɣacen ibruyanen naɣ d iferdisen, akken tettwasen daɣen i 

wawalen uddisen i yettilin deg umawal…»
12

. Akken nettwali d akken tabadut s 

talɣa d unamek tettili d awal uddis amedya : mi ara d-nini tasnamka →tussna n 

unamek. 

                                                           
11

 «Héritière de la tradition aristotélicienne, la définition logique ou hyperonymique indique d’une part la classe 

à laquelle appartient le défini- ou genre prochain – et d’autre part les propriétés qui le particularisent à l’intérieur 

de cette classe : on les appelle aussi différences spécifique .Ce genre de définition en compréhension convient 

plus particuliérement aux noms , mais elle est parfois possible pour d’autre catégories grammaticales…». 
12

 «La définition morphosémantique consiste en une décomposition du terme défini en ses morphèmes 

constitutifs.Elle est très fréquente pour les mots dérivés qui représentent deux tiers du lexique…». 

9-3-Tabadut tamanten (amur) 

Ilmend n Martin (1983: 58): «Γef yireṭṭalen i d-nettawi aseggem-a yettmeslay-d 

ɣef tbadut ad d-yawin awal deg umkan n wawal-nniḍen maca ttaken-d yiwet n 

tikti, dacu nesmenyif ad d-nemeslay ɣef tbadut tamentent ɣef tsekka n tbadut ara 

yesexdem unbadu “amur deg ” neɣ tabadut tamatut ɣef widak i yesɛan later n 

“agraw deg” »
13

akken i nettwali deg tbadut-a ameskar yettmeslay-d ɣef wamur 

akked umaway amedya  ɣef tbadut tamantent (amur); aqejar d amur deg tfekka 

n umdan ma d tabadut s umaway d agraw deg kra amedya amur n tjeğğigt “d 

agraw n wamuren n tjeğğigt”. 

9-4-Tabadut s uwehhi 

Ilmend n Martin (1983:320) «Tabadut s lewhi (asemqireb;…) d tamara i 

yettaran imseknawalan mi ur d-ufin ayen i ilaqen .Tessexdam kra n walɣacen n 

usbadu “am ssenf n …, taggayt n…”»
14

.Akken i d-tettbin d akken ameskar 

yesseqdac ayen i as-d-yezzin i wawal tawwurt ma ur yesɛi ara amegdawal n 

wawal-nni neɣ tafyirt ad t-id- yessegzin. 

9-5-Tabadut s umegdawal 

Akken i d-tenna Jonin d Delhey (1998:320) «…Tabadut tamegdawalant ur 

tettwassen ara s waṭas… Imagraden n usegzawal n tutlayt tettawi amur, tabadut  

tulmissin n timegdiwin naɣ tigdazalanin tigi i d-talɣa n tmegdawalt neɣ  n 

ugdazal anida amsekawal ad ticeggaɛ…»
15

.Akken i d-yettbin d akken tabadut s 

umegdawal tettili-d s wawal yakan, acku awal tawwurt yuɛr usegzi-ines s 

tefyirt,ɣef waya yettak-d umeskar awal iqerben ɣer unamek n wawal-nni, maca 

ilaq ad illin i sin-nsen deg yiwet n taggayt tajerrumant. 

                                                           
13

 «à qui nous empruntons cette classification , parle de définition  métonymique, mais nous préférons parler de 

définition méronymique pour le type de définition qui utilise le définisseur “partie de”, ou de définition 

holonymique pour celles qui comportent le trait “ensemble de ”». 
14

 «la définition par approximation est un pis-aller auquel le lexicographe  ne recourt qu’en “déspoir de cause 

”.Elle utilise des  définisseurs du type “sorte de ; espèce de”». 
15

 «…la définition synonymique est relativement rare…tout article de dictionnaire de langue  comporte en  partie 

une définition à caractère synonymique ou antonymique sous la forme des synonymes ou des antonymes 

auxquels le lexicographe renvoie…». 

9-6-Tabadut s tefyirt 

D yiwet n tbadut n tseknawalt deg-s ad naf ameskar yesseqdec ugar n wawal 

akken  ad d- yefk  anamek n wawal s telqeyt,acku mi ara yili  wawal ur yesɛi ara 

amegdawal ameskar terrat tmara ad yessemres tarrayt s ways ara d-yessegzi 

awal-is,wa ad yefk ayen it-yerzan s timmad-is ɣef waya  i d-yenna Dubois (J) d 

Dubois(C) (p89,1971) : «…yal awal deg tutlayt  yezmer ad yili s wawal yakan 

neɣ s tefyirt»
16

. 

9-7-Tabadut taɣefsnilsant 

S ɣur Martin (1983) :« tabadut taftutlayt tezmer ad tuɣal d tasnilsant. S 

tmerniwt n tecreḍt n taggayt. S waka, tabadut tafutlayt n asmiɛew “yettwanna 

ɣef  umcic imi d-iɛeyyeḍ” tezmer ad tuɣal d tabadut tasnilsant maca yewwi-d ad 

tesɛu yiwen n umur seg tbadut tafutlayt,( imi d-nettmeslay ɣef umcic )iɛeyyeḍ-d 

akken ad as-d-nsel»
17

. 

10-Tulmisin n tbadut taseknawalant 

Ilmend n Rey Debove (1971:191) : 

-«Tabadut taseknawalant d tagmawant*. 

-Tabadut d lsas n usbadu n yisegzawalen iynutlayanen. 

-Deg tedyant d amur deg ahil n tɣessa tameẓyant n tseknawalt. 

-Axemmem n tmetti akked usegzawal ddakalen acku ttnadin ɣef yiwen n yiswi. 

-Asileɣ n tbadut d win i yellan deg twacult, am wid i yesseqdacen tutlayt war 

tazmert deg usnerni n tektiwin-nsen yakan. 

                                                           
16

 « …pour chaque terme de la langue ce terme pouvant être un mot ou une phrase». 
17

 «la défintion métalinguistique est réductible à une définition linguistique à condition d’y ajouter une marque 
de sous-catégorisation. Ainsi, la définition métalanguistique de miauler ‘’ se dit du chat quand il fait entendre 
son cri ‘’ peut être ramenée à une définition linguistique pour qu’elle comporte une partie métalinguistique 
comme ‘’( en parlant du chat ) faire entendre son cri». 

-Tulmist i d-yettbanen ugar  deg tbadut taseknawalant tettwali tasleḍt 

tasnamkant d tamuɣli n udiwenni»
18

. 

 

 

 

 

 

 

 

 

 

 

 

 

 

                                                           
18

 «- la définition lexicographie est naturelle/-La definition est la piece maitresse des dictionnaires de langue 
monolingue/-Elle fait partie traditionnellement partie du programme  de microstructeure de la lexicographie/-
Elle est dans la conscience sociale l’objet même du dictionnaire/-La définition est une information famillier, 
telle que les usagers de la langue les plus incompétantants en formulant  eux-mêmes des milliers au cours de 
leur existance/-Le caractère le plus évident de la définition lexicographique, en regard des des analyses 
symantique actuelles, c’est son aspect de discours ordinaire : ceci par distination». 

Taggrayt 

Ilmend n wayen i d-nebder deg yixef n teẓri ɣef tseknawalt d yisegzawalen 

akked tbadutin tiseknawalanin d wayen iccuden akk ɣur-s s telqey d wamek i d-

yettili  usbadu n yal awal, ɣef waya ihi isallen-a i d-nebder akk deg yixef n teẓri 

ara aɣ-yessiwḍen ad nesleḍ awalen i yellan deg usegzawal issin wis sin, iwakken 

ad naweḍ ɣer yiswi .  

TAZWART 

Deg yixef-a n tesleḍt ad neg tasleḍt i wammud n tbadutin i d-negmer deg 

usegzawal issin wis sin n (2016), deg tazwara ad neg tasleḍt i yal tabadut  

ilmend n tsekka-ines, wa ad neẓer ma yella ameskar yesseqdec yiwet n tsekka n 

tbadut i yiwen wawal neɣ  snat, ugar n tsekkiwin deg usbadu n yiwen wawal 

kan, ihi gar tbadutin i yellan deg wammud-a d tid i d-yebder Jonin d Delhey,( 

tabadut n umaway d uttwawi, tabadut tamegdawalant, tabadut s lewhi, tabadut  

tamanten akked tabadut taɣefsnilsant),  maca nekkni deg wammud-a  nufa-d 

ugar n tbadutin-a tin n tefyirt . Syin akin newwi-d awal ɣef  kra n yisallen, syin 

akin newwi-d awal ɣef taggayin tijarrumanin akked tsemlilt n tbadutin. 

1-Tasleḍt n tbadutin 

Ḥa 

ḥaca :ḥaca .TJR // ḥala, siwa, anagar. Sb(196). 

 Tabadut-a d tamegdawalant. 

  Tefka-d kraḍ n yiknawalen i wawal tawwurt  ḥaca. Teshel ɣef  yimeɣri 

neɣ ɣef yimseqdec akken ad tt-yegzu. 

ḥaca: ḥaca .TJR.FRD+BHT// awal i qqaṛen medden  di tazwara, ticki i ran ad d-

inin awal ixesṛen, ticki  i d-bedren kra n wawalen n yiɣersiwen . 

 Tabadut-a d taɣefsnilest. 

  D tin yemmugen s tefyirt i wawal tawwurt  ḥaca d win i d-yessegza 

umeskar s tefyirt iwakken ad tt-yegzu yal imseqdec, d tin i d-yessegza 

akken  iwata s wudem afsas maca  akken nettwali nezmer ad nesseqdec 

daɣen awal ḥaca mi ara yezwi yiwen i wayeḍ lqecc-is yeqqar-as daɣen 

ḥaca-k! 

 

ḥacama: ḥacama.TJR.SɣN// tetteqqen gar snat n tefyar yesεan assaɣ n tewtilt 

(sebba) gar-asent,alamma. Sb(196). 

 Tabadut-a taɣefsnilest akked tmegdawalant. 

  Ameskar yesbadu-d awal tawwurt ḥacama  s tefyirt s-shala, yesseqdec 

awalen yettwasnen yessegza-tt-id akken iwata yerna yefka-d amegdawal-is 

iwakken ad yesεu yimeɣri tikti ugar, akken nettwali daɣen  yezmer ad tili 

daɣen  d tasɣunt n wakud amedya : ur d-ttreḥuɣ ara ḥacama d ttesɛa . 

ḥader [ḥaḏer] : ḥader. MG+GWT// ɣur-k iman-ik, beεεed ɣef wayen n 

dir.Sb(196). 

 Tabadut-a d tin n tefyirt . 

 Ameskar deg tbadut n wawal ḥader yesseqdec snat n tefyar acku tafyirt 

tamezwarut akken nettwali ur tesseqnaε ara acku ur iban ara dacu i d-

yeqsed  umeskar, ur tettwafham ara, ɣef waya i d-yerna tabadut tis snat 

iwakken ad tt-yegzu yimseqdec wa ad t-yesseqneɛ srid iwakken ur d-yettaf 

ara ugur, imi anamek n tis snat-a yettwafham. 

ḥader [ḥaḏer] : ḥader.TJR.FRD+BHT// ɣuṛek ! balak !.Sb(196). 

 Tabadut-a, d tamegdawalant. 

  Yefka-d  umeskar sin yiknawalanen  ijarrumanen i wawal ḥader d ushilen, 

ttwafhamen, yerna d iknawalen yemmden i wawal tawwurt. 

ḥafi : a/uḥafi.SM+ML+RB// weḥd-s, X melba ayen-nniḍen .Sb(196). 

 Tabadut-a d tin n tefyirt akked tmegdawalant. 

 Deg tbadut-a ḥafi yeseqdec deg-s umeskar amegdawal akked tefyirt i 

wawal tawwurt, tabadut-a  akken nettwali ur tettwafham ara acku ur d- 

yessefhem ara umeskar awal tawwurt akken iwata , ur iban ara anwa i 

yiman-is d amdan neɣ d aɣrsiw, akken diɣen nezmer ad d-nini yeswa 

lqahwa bla asexleḍ (ḥafi). 

ḥafi : ḥafi. MRN+TɣR// melba llebsa i yiḍḍaren-ik.Sb(196). 

 Tabadut-a  d tin n tefyirt. 

  Yesseqdec umeskar awal ḥafi s tefyirt ttawezzlant maca tettwafham akken  

iwata yezmer ad tt-yegzu yal imseqdec. 

ḥafiḍ [ḥafiḍ/ṭ] : ḥafiḍ.TJR.FRD+BHT// awal i qqaṛen medden mi ara dεun, mi 

ara najin.Sb(196). 

 Tabadut-a d tin n tefyirt. 

  Yesbadu-d umeskar awal ḥafiḍ  s tefyirt d tin yettwafhamen, yezmer ad tt-

yegzu yal imseqdec imi yesseqdec awalen n tutlayt n yal ass,akken nettwali 

daɣen nezmer  ad t-nesseqdec mi ara ad yesfalet yiwen s ccar i wayeḍ ad 

as-yini ḥafiḍ. 

ḥala : ḥala.TJR// siwa, anagar.Sb(196). 

 Tabadut-a d tamegdawalant. 

   Ameskar yesseqdec sin yiknawalen i wawal tawwurt ḥala ɣas akken 

ttwafhamen maca lukan yefka-yas yiwen kan unamek axir, acku yezmer  

iknawalen-a ur aɣ-ssawaḍen ara ɣer yiwet n tekti deg yiwet n tefyirt. 

ḥalala: ḥalala. SM+NT// urar n warrac akked teqcicin .Sb(196). 

 Tabadut-a d tin n tefyirt. 

 Ameskar yesbadu-d awal ḥalala s tefyirt maca ur tettwafham ara , acku 

akken nettwali yezmer ad yili d urar n warrac kan i yiman-nsen bla tiqcicin 

akken daɣen zemrent teqcicin kan i yiman-nsent, rnu ugten wuraren n 

teqcicin d warrac anwa deg-sen i d-yeqsed. 

ḥallum: a/uḥallum. SM+ML// ibki, iddew.Sb(196). 

 Tabadut-a, d tamegdawalant. 

 Ameskar yesbadu-d awal ḥallum s sin yimegdawalen d wid yelḥan deg 

tmetti ulac win ur tnessin ara, ur yelli d ugur i yimeɣriyen neɣ i 

yimesqedcen. 

ḥaluct [ṯaḥalucṯ]: ta/tḥaluct. SM+NT // asafar n wučči yettwaxdamen s yimɣan 

yerrugten (tibitest, taɣiɣact, atg).Sb(196) 

 Tabadut-a d tin n umaway d uferdis uzzig. 

  Deg tbadut-a ameskar ur d- yesbadu ara awal tawwurt ḥaluct akken iwata 

ɣas akken ur yezzi ara deg wawal yesgzat-id srid, maca  akken i n-wala ur 

d yufi ara tabadut i wulmen , acku llan aṭas n yisafaren n wučči i 

yemmugen s yimɣan am (sselq, iskim, atg). 

ḥamec: ḥamec. MG+GWT// sudden-it/itt deg yal amkan.Sb(196). 

 Tabadut-a d tin n tefyirt, yesbadu-d awal  ḥamec  s tefyirt ɣas akken 

ttawezlant maca tettwafham akken iwata yezmer ad tt-yegzu yal imeɣri. 

ḥamel : ḥamel. MG+ GWT // awi, mari.Sb(197). 

 Tabadut-a d tamegdawalant. 

  Yesseqdec umeskar sin yimegdawalen, maca akken nettwali  d amegdawal 

amezwaru i yettwasnen deg tmetti ugar imi yezmer ad t-yegzu yal imeɣri, 

ma d amegdawal-a wis ssin ur yelḥa ara deg tmetti imi yezmer seqdacent 

ala kra n yemdanen kan, ɣef waya ad d-yass yewɛer ɣef yimeɣri ad t-yegzu. 

ḥami  : a /uḥmi.SM+ML// yiwen deg twacult n Ḥam.Sb(197). 

 Tabadut-a, teskanay-d amaway d uferdis uzzig. 

  Ameskar deg-s yesseqdec awalen d ushilen  yezmer ad ten-yegzu yal 

imeɣri,  rnu yessegza-d ɣer wacu ssenf i tteki wawal ḥami. 

ḥami  : ḥami. MG+GWT// zzi, ddu d tama n wayeḍ. Sb(197).  

 Tabadut-a d tamegdawalant akked s tefyirt. 

   Ameskar yessegza-d awal ḥami akken iwata, imi yesseqdec awalen d 

ushilen yezmer ad ten-yegzu yal imeɣri, yerna yefka-d amegdawal-is 

iwakken ad d-yefk tikti ugar i wawal tawwurt , ɣef waya nettwali  dakken 

tabadut-a d tin yettwafahmen teshel ɣef yimseqdec ad tt-yegzu. 

ḥammact   [ṯaḥammacṯ] : ta/tḥammact. SM+NT // .  MGD. tabbat, tamaḥet, 

timit.    SG . tiḥmmacin . ẓR.ḥamec.Sb(197). 

 Tabadut-a d tamegdawalant. 

 Tabadut-a d tummidt, ameskar yesseqdec  kraḍ n yimegdawalen  d 

iknawalanen i wawal ḥammact yal imeɣri yezmer ad ten-yegzu. 

ḥanet [ḥaneṯ]    :  ḥanet.  MRN// temmal-d taɣara n win ur nettaṭṭaf  deg wawal-

is , ggal ternuḍ ur ttaṭṭaf ara  deg limin-ik.Sb(197). 

 Tabadut-a d taɣefsnilest. 

 Tabadut-a d tummidt tessegzay-d awal ḥanet akken iwata yezmer ad t-

yegzu yal imeɣri, acku dayen i nesseqdac deg tudert n yall ass. 

ḥanut  [ṯaḥanut,  ṯaḥanut]   : ta/ḥanut.SM+NT // axxam  anda ttnuzent 

tɣawsiwin , isafaren  n wučči , tissit, iselsa, atg.Sb(197). 

 Tabadut-a d tin i yemmugen s tefyirt. 

 Tabadut-a d tummidt, tessegzay-d awal ḥanut akken iwata acku ameskar 

yeskanay-d d akken mačči  ala yiwet n tɣawsa i yettnuzun deg tḥanut. 

ḥaqaf    :  a/ uḥaqaf . SM+ML // ayen  i d-iḥebsen aman neɣ  taɣawsa-nniḍen . 

Sb(197). 

 Tabadut-a d tin i yemmugen s tefyirt. 

 Tabadut-a d tummidt, ameskar yesseqdec  awalen d ushilen i wawal ḥaqaf 

yezmer ad ten-yegzu yal imeɣri . 

ḥarum   :   a/ uḥarum . SM+ML //taggayt n yemdanen  i d-yefrurin  seg yiwen n 

umarraw  ( ljedd). Sb(197). 

 Tabadut-a  teskanay-d  amaway d uferdis uzzig. 

  Tabadut n wawal ḥarum, d tummidt  acku ameskar  yessebgen-d anita 

taggayt   rnu yesseqdec awalen ttwafhamen.  

 ḥaseb [ḥaseḇ]   : ḥaseb.MG+GWT// efk leḥsab.Sb(197). 

 Tabadut-a d tin i yemmugen s tefyirt. 

  Tabadut-a d tummidt, tessegzay-d awal ḥaseb akken iwata ɣas akken d 

tafyirt taddayt, rnu yesseqdec awalen n yal ass yezmer ad ten-yegzu yal 

imeɣri. 

ḥasen   : ḥasen.MG+GWT// eg-as i wayeḍ leḥsan, lxir, lmul.Sb(197). 

 Tabadut-a,  d tamegdawalant akked s tefyirt. 

 Tabadut-a d tummidt  tettwafham akken iwata imi yesseqdec sin n wawalen 

d imegdawalen, d iknawalanen d ushilen i wawal ḥasen yezmer ad ten-

yegzu yal imeɣri . 

ḥawac    a/uḥawac. SM+ML // aεziz , ameεzuz, aεzul .Sb(197). 

 Tabadut-a d tamegdawalant. 

 Da ameskar yesseqdec  kraḍ n wawalen  iknawalen,  d ushilen i wawal 

ḥawac yezmer ad ten-yegzu yal imeɣri . 

ḥawact [ ṯaḥawacṯ]  :  ta/ tḥawact. SM+NT // taɣawsa n talext ( afexxar ) ideg 

jemεen madden idrimen .Sb(197). 

 Tabadut-a  d tin  yemmugen s tefyirt . 

  Γas akken ameskar yesseqdec awalen n yal-ass i wawal ḥawact  maca 

akken nettwali mačči ala deg ufexxar i nezmer ad nejmaε idrimen acku 

nezmer ad nejmaɛ deg tin n wuzzal, atg. 

ḥawet   [ḥaweṯ]      :   ḥawet .   MG+GWT // ḥellel ,suter deg-s ternuḍ; ini-as   

deg leεnaya-k ma ur d-...!.Sb(198). 

 Tabadut-a d tamegdawalant akked s tefyirt. 

  Tafyirt-nni temmed imi d- yessegza awal ḥawet akken iwata,  ma yella d 

amegdawal-nni  akken nettwali yezmer daɣen ad aɣ-d-yefk anamek-nniḍen 

amedya : ḥellel yiwen mi ara yettru neɣ aḥellel n yiwen i wakken ad k-

yeεiwen ɣef kra n tɣawsa . 

 , ḥawla    : ḥawla . MRN+MKT/SMK // yeskan-d ayen yellan d aṭas ,ddeqs٭ 

xilla.Sb(198). 

 Tabadut-a, d tamegdawalant akked s tefyirt. 

 Ameskar  yesseqdec tafyirt d tummidt, tessegzay-d awal ḥawla akken 

iwata, rnu yesseqdec sin n wawalen d iknawalen, d ushilen yezmer ad ten-

yegzu yal imeɣri. 

ḥayek [aḥayeḵ]   :  a/ uḥayek. SM+ML // taɣwsa n wussu d tduli yemmezḍen s 

wustu d taḍut.Sb(198). 

 Tabadut-a, d tin yemmugen s tefyirt. 

  D tummidt, yessegzay-d awal ḥayek akken iwata acku yessefhem-d dacu i 

d-aḥayek, s wacu i yemmug, i wacu yemmug akken netwali d taɣawsa i 

seqdacen medden merra. 

ḥayek [aḥayek]   :  a/ uḥayek. SM+ML// aceṭṭiḍ ( amellal) i ttarant tlawin i 

wakken ad ḥejbent iman-nsent.Sb(198). 

 Tabadut-a, d tin yemmugen s tefyirt. 

  Deg tbadut-a ameskar yenna-d dakken ala aceṭṭiḍ  amellal i tezmer tmeṭṭut  

ad teḥjeb iman-is, maca akken nettwali mačči ala aceṭṭiḍ amellal i tezmer 

ad teḥjeb iman-is imi llan aṭas n yiniten n yiceṭṭiḍen i tezmer ad teḥjeb. 

ḥazem       :  ḥazem.MG+GWT // asem, mεanad, nnaɣ.Sb(198). 

 Tabadut-a d tamegdawalant. 

 Da  yefka-d umeskar  kraḍ n yiknawalen i wakken ad t-yegzu yimeɣri, 

maca akken nettwali ikenawalen-a d wid  yesεan assaɣ gar-asen maca mi 

ara d ten-seqdec deg yiwet n tefyirt ur d ttaken ara yiwen unamek. 

ḥaẓuẓ         : a/ uḥaẓuẓ. SM+ML // aṭṭan yettḥuzun amdan deg uεenqiq (iri, 

amgerḍ).Sb(198). 

 Tabadut-a d teskanay-d amaway d uferdis uzzig. 

  D tummidt imi  tessegzay-d awal ḥaẓuẓ  akken  iwata, yerna  teskanay-d  d 

acu i d-aṭṭan-a,  d wanda yettili. 

Ḥb 

ḥbac [aḥḇac]     : a/uḥḇac. SM+ML// ṣṣenf n “ tjilbant n lexla”.Sb(198). 

 Tabadut-a d tin n lewhi. 

   Akken nettwali Ameskar ur d-yessegzi ara dacut ssenf-a swaswa amek 

yegga neɣ melmi i d-tettili ( melmi i d-ttemɣay) ? Ma yella tettwačay naɣ 

ala? Ur yezmir ara ad t-ygzu yal imeɣri. 

ḥbek [ḥḇek]       : ḥbek . MG+GWT// ewt, zwi ; ḥukk.Sb(198). 

 Tabadut-a d tamegdawalant . 

   Ameskar  yesseqdec kraḍ n yiknawalen i wawal ḥbek, akken nettwali ɣas 

akken d yiwen n unamek maca mi ara ttenseqdec deg tefyirt tettak-d 

anamek-nniḍen. 

ḥbeṛbeṛ           : ḥbeṛbeṛ. MG+GWT // ččar d iεeqqayen  (ideddicen) ay aksum n 

yiwen.Sb(198). 

 Tabadut-a d tin yemmugen s tefyirt. 

   Akken i d-yenna umeskar awal ḥbeṛbeṛ ččar d iεeqqayen,  maca akken 

nettwali tabadut-a tezmer ad  d-tefk anamek-nniḍen amedya: mi ara 

yemmug umdan d azeggaɣ neqqar-as yeḥberber wudem-is. 

ḥbes [ḥḇes]      : ḥbes . MG+GWT //1. bedd, qim.2.gzem, beddel ccɣel.Sb(198). 

 1.Tabadut tamezwarut d tamegdawalant. 

  Yesseqdec umeskar sin n yimegdawalen i wakken ad t-yegzu yimeɣri 

ugar, maca akken nettwali imegdawalen-a n wawal tawwurt banen-aɣ-d d 

imeglawalen maca sɛan assaɣ d wawal ḥbes. 

 2.Tabadut-a tis snat d tamegdawalant akked s tefyirt. 

  Tettwafham, yesegzay-d awal ḥbes akken iwata, akken nettwali awal 

beddel ur yesεi ara assaɣ d wawal ḥbes,  maca awal gzem yella anida i 

nezmer ad tenaf yemgada d wawal tawwurt amedya: mi ara s yini yiwen 

gzem awal neɣ ḥbes awal. 

ḥbib [aḥḇiḇ]   :  a/uḥbib. SM+ML// win iḥub wul d lxaṭeṛ,temmezgeḍ-d yid-s ur 

tettakeḍ fell-as afus.Sb(198). 

 Tabadut-a d tin yemmugen s tefyirt. 

  Γas akken ameskar yessegza-d awal tawwurt akken iwata, maca akken 

nettwali awal i ɣef yebda tabadut ( win) ur iban ara dacu-t ma d amdan neɣ 

d aɣersiw.  

 

ḥabub [aḥḇuḇ] : a/uḥbub.SM+ML// aεeqqa n tazart.Sb(199). 

 Tabadut-a d tamegdawalant. 

  Ameskar yefka-d yiwen n umegdawal i wawal tawwurt ḥabub, rnu 

yessebgen-d dacu-t ( n tazart) dayen  i  yezmer ad yegzu yal imeɣri neɣ 

imseqdec acku yessegza-t-id srid . 

ḥbubt [ṯaḥḇuḇṯ]: ta/teḥbubt. SM+NT// ṣṣenf n waṭṭan i yettaɣen imdanen, 

tessengar-iten.Sb(199). 

 Tabadut-a n ḥbubt teskanay-d amaway d uferdis uzzig. 

   Akken netwali ugten waṭanen  i yettḥuzun imdanen, ttmettaten, arnu  

ameskar ur d-yebdir ara anida i yezmer ad t-yeṭṭef waṭan-a deg uqerruy neɣ 

deg uεebbuḍ,atg. 

ḥbul [aḥḇul] : a/uḥbul.SM+ML// iferran n ṭṭermat ilan talɣa taberɣezfant (qrib d 

timdewwert).Sb(199). 

 Tabadut-a d tin n tefyirt. 

 Ameskar yesbadu-d wawal tawwurt ḥbul akken iwata acku yenna-d dacu-t, 

akked d wamek i temmug. 

ḥbult [ṯaḥḇult] : ta/teḥbult.SM+NT// tawackant, asafar n wučči yettmagan s 

uwren n yirden (n temẓin), yerna yettewwa deg uḍajin.Sb(199). 

 Tabadut-a d tamegdawalnt akked umaway d uferdis uzzig. 

  Da ameskar yesseqdec snat n tsekkiwin n tbadutin tin n tmegdawalt akked 

d umaway d uferdis uzzig iwakken ad yessiweḍ umeskar izen akken iwata.  

Ḥc 

ḥced [ḥceḏ] : ḥced.MG+GWT// uɣal d yir ccetla/laṣel.Sb(199). 

 Tabadut-a d tin n tefyirt. 

  Ameskar yessegza-d awal ḥced s tefyirt ɣas akken d tawezlant maca 

tettwafham akken iwata. 

ḥcict [ṯaḥcicṯ] : ta/teḥcict.SM+NT// imɣi akken  yebɣu yili, n lexla neɣ d win i 

netteẓu deg tebḥirt.Sb(199). 

 Tabadut-a d tin n tefyirt. 

  Yesbadu-d umeskar awal-a ḥcict s tefyirt yesseqdec awalen d ushilen 

iwakken ad t-yegzu yal imeɣri . 

ḥcu : ḥcu.MG+GWT// af-itt d lemziya ; kellex, ɣuṛṛ, zerreg.Sb(199). 

 Tabadut-a d tin s tefyirt akked tmegdawalant. 

  Ameskar yesseqdec tafyirt i wawal ḥcu iwakken ad t-yessefhem ugar awal 

tawwurt syin akin   yerna-d kraḍ n yiknawalen iwakken ad t-yegzu yal 

imeɣri. 

Ḥd 

ḥdac [ḥdac, ḥḏac] : ḥdac. SM+ML// 11 : amḍan yeṭṭafaṛen εecra/mraw.Sb(199). 

 Tabadut-a  d tin s lewhi. 

  Yesbadu-tt-id umeskar  s uwehi acku  awal ḥdac ur as-d-yufi ara tabadut i 

d t-iwulmen  acku akken nettwali llan aṭas n yemḍanen i nezmer ad nernu i 

mraw iwakken ad naweḍ ar ḥdac am 10,25 neɣ 10,75,atg. 

ḥday [aḥḏay] : a/uḥday. SM+ML// aqcic, aqṛuṛ, agrud, ameččuk.Sb(199). 

 Tabadut-a d tamegdawalant. 

  Ameskar yefka-d ukuẓ  n yiknawalen i wawal ḥday d wid yellan deg 

tutlayt n yal ass yezmer ad t-yegzu yal imeɣri neɣ imseqdec. 

ḥdenden : ḥdenden.MG+GWT// anamek n wawal-a yejla, yeqqim-d ala deg 

temseεreqt-a : _ Teḥdenden temdenden, teɣza amdun tgen.D acu-tt? _ d 

tarṣaṣt.Sb(199). 

 Ameskar ur d-yefki ara tabadut i wawal tawwurt. 

ḥder : i/yiḥder.SM+ML// amur n uɣrum, n uceṭṭiḍ.Sb(199). 

 Tabadut-a teskanay-d tamenten. 

  Deg tbadut-a n ḥder ameskar yewwi-aɣ srid ɣer wacu icudd wawal 

tawwurt . 

ḥdert [ṯiḥḏerṯ]   :   ti/teḥdert. SM+NT//1.tiḥdert n tamemt. // 2.amur deg 

twackant.Sb(200). 

 1.Tabadut tamezwarut d tamegdawalant. 

   Tessegzay-d awal ḥdert akken iwata maca akken nettwali mačči ala i 

tamemt i nezmer ad t-nini, yezmer ad yili daɣen d tiḥdert n waɣrum. 

 2.Tabadut tis snat d tin i yemmugen s tamenten. 

  D tummidt tessegzay-d awal ḥdert akken iwata, yezmer ad t-yegzu yal 

imeɣri. 

ḥdeṛ  [ḥḏeṛ]     : ḥdeṛ.MG+GWT//ili-k dinna, ili d inig .Sb(200). 

 Tabadut-a d tin i yemmugen s tefyirt. 

  D tummidt tessegzay-d awal ḥdeṛ akken iwata, yezmer ad t-yegzu yal 

imeɣri. 

ḥdiq [iḥḏiq]      : ḥdeq.MG+TɣR// issin ad temmeslayed,  ad tlḥuḍ gar 

medden.Sb(200). 

 Tabadut-a d tin i yemmugen s tefyirt. 

  D tummidt tessegzay-d awal ḥdiq akken iwata, rnu ameskar yesseqdec 

awalen d ushilen yezmer ad ten-yegzu yal imeɣri. 

Ḥḍ 

ḥḍem [ḥḍem, ḥtem]     : ḥḍem. MG+GWT //ḥmu,zɣel , eww, erɣ.Sb(200). 

 Tabadut-a d tamegdawalant. 

  Ameskar yesseqdec ukuẓ n wawalen d iknawalen sεan assaɣ gar-asen d tin 

i yezmer ad yegzu yal imeɣri neɣ imseqdec. 

ḥḍiḍ [aḥḍiḍ , aḥṭiṭ]      : a/uḥḍiḍ.SM+ML+RB// aqcic i d-ilulen berra i 

wexxam n zzwaǧ ; win ur yeεqil ara baba-s.Sb(200). 

 Tabadut-a d tin yemmugen s tefyirt. 

  D tummidt, ameskar yessegzay-d awal ḥḍiḍ akken iwata s wudem afsas, 

rnu ameskar yesseqdec  awalen ttwafhamen  yezmer ad ten-yegzu yal 

imeɣri. 

Ḥe 

 ḥebbakt  [ṯaḥebbakt]      : ta/tḥebbakt. SM+NT // lkasa ; taɣawsa s wayes٭

ttḥukkun iqbac ( leqlul) .Sb(200). 

 Tabadut-a d tamegdawalant akked s tefyirt. 

  D tummidt tessegzay-d awal ḥebbakt  akken iwata, ameskar yeseqdec 

awalen d ushilen yezmer ad ten -yegzu yal imeɣri. 

 ḥebbel     :  ḥebbel. MG+GWT// jmeε-d taɣawsa s kra kra.Sb(200). 

 Tabadut-a d tin i yemmugen s tefyirt. 

  D tummidt,tessegzay-d awal ḥebbel akken iwata, ameskar yesseqdec 

awalen  n yal ass  ɣef waya yezmer ad t-yegzu yal imeɣri. 

ḥebbeṛ       :ḥebbeṛ. MG+GWT // snuzgem, xemmem.Sb(200). 

 Tabadut-a  d tamegdawant. 

  D tummidt, ameskar yeseqdec sin n wawalen  d iknawalanen, d ushilen  i 

wawal ḥebbeṛ yezmer ad ten-yegzu yal imeɣri. 

ḥebbiḍ [aḥebbiḍ/ṭ]   : a/uḥebbiḍ. SM+ML  //  ccama zeggaɣen  (zegzawen) i d-

yettɣimin ɣef ugerbuz n umdan.Sb(200). 

 Tabadut-a d tin yemmugen s tefyirt. 

  D tummidt  tessegzay-d awal ḥebbiḍ akken iwata, acku ameskar 

yessefhem-d anita ccama i d-yettɣimin ɣef ugerbuz n umdan. 

ḥebbu   : ḥebbu.TJR.FRD+BHT //  1.jidda, setti, nanna.Sb(200). 

                            2.εezzu, εzizu. 

 Tabadut-a d tamegdawalant. 

  D tummidt tcud ɣer yismawen n timarewt tella deg tudert n yal amdan 

yezmer ad tt-yegzu yal yiwen.  

 Tabadut-a d tamegdawalant. 

  D tummidt tessegzay-d azal n umdan neɣ uɣersiw, taɣawsa. 

ḥebbu   : ḥebbu.SM+ML // tiddit n lṭufan deg yiseggasen imezwura 

uqbel ad ibedd ɣef yiḍaren-is , d amrured ay yettemrurud s yifassen d 

yifaden-is. Sb(200). 

 Tabadut-a d tin i yemmugen s tefyirt . 

  D tummidt tessegzay-d awal ḥebbu akken iwata rnu ameskar yesseqdec 

awalen n yal ass ɣef waya yezmer ad t-yegzu yal imseqdec .  

ḥebbuyt [ṯaḥebbuyṯ] ta/tḥebbuyt. SM+NT// aεeqqa (ameẓyant)i d-imeqqin deg 

uksum.Sb(201). 

 Tabadut-a d tin n tefyirt. 

  Ameskar yesbadu-d awal  n ḥebbuyt s tefyirt  akken iwata maca akken 

nettwali aεeqqa i tteffeɣ-d deg uglim mačči deg uksum,  yerna ur d-yenni 

ara deg wanwa i d-ttemɣayen  iεeqqayen deg umdan neɣ deg uɣersiw. 

ḥemblemluk : a/uḥemblemluk.SM+ML// lfakya i d-yettsemḍin deg 

unebdu.Sb(201). 

 Tabadut-a, d tin s lewhi. 

  Tabadut  n wawal ḥemblemluk  yefka-d kkan  tasemhuyt i d-yettili maca 

akken nettwali aṭas n lfakyat i d-yettemɣayen deg unebdu am dellaε, 

afeqqus, atg. 

ḥebruri [aḥeḇruri] : a/uḥebruri. SM+ML// ṣṣenf n udfel i d-iɣellin am seksu 

neɣ am berkukes.Sb(201). 

 Tabadut-a d tin n umaway d uferdis uzzig. 

  Ameskar yesbadu-d awal  ḥebruri srid, maca  akken nettwali anida i d-

yenna am seksu neɣ berkukes ur mgadant ara, acku berkukes aεeqqa-ines d 

azzuran am uḥebruri d ta i d-tabadut i as-yellaqen,  maca wina am seksu 

qarren-as absis arnu ur d yenni ara anta tasemhuyt i d-yekkat. 

ḥebrit [ṯaḥebṛiṯ] : taḥebṛit/tḥebrit.SM+NT// tutlayt n yiḥebṛiyen 

(Udayen).Sb(201). 

 Tabadut-a d tin n umaway d uferdis uzzig. 

  Awal ḥebrit yessegza-t-id umeskar s tefyirt d tawezlant maca tettwafham 

akken iwata acku yessegza-d ar wacu teqqen ar yimezdaɣ n tmurt-nni 

yakkan . 

*
ḥeccad [aḥeccaḏ] : a/uḥeccad. SM+ML// ṣṣenf n ttejṛa i leqqmen  medden 

akken ad yuɣal d azemmur.Sb(201). 

 Tabadut-a d tin n umaway d uferdis uzzig. 

  Ameskar deg tbadut-a n ḥeccad yesseqdec aferdis uzzig d umaway 

iwakken ad d-yessegzi srid awal  ḥeccad wa ad t-yegzu yal imeɣri neɣ 

imseqdec. 

ḥeccem : ḥeccem. MG+GWT// ini-yas, xdem-as ayen swayes ara 

yessetḥi.Sb(201). 

 Tabadut-a d tamegdawalant akked s tefyirt. 

 Ameskar yefka-d aknawal i wawal ḥeccem syin akin yefka-d tafyirt d 

tawezlant,  tettwafham, yezmer ad tt-yegzu yal imeɣri maca akken nettwali 

amegdawal i d-yefka umeskar yezmer ad d-yass ttameslayt n yal-ass am 

uqessar neɣ adiwenni. 

ḥecciṛ : a/uḥeccir . SM+ML// yir lehdur ijemmεen medden deg wul.Sb(201). 

 Tabadut-a, d tin s tefyirt. 

  D tin i yezmer ad tt-yegzu yal imseqdec neɣ imeɣri, imi i d-yettmeslay ɣef 

yiḥulfan dayen deg wacu yettidir umdan yal ass. 

ḥeckul [aḥeckul] : a/uḥeckul. SM+ML// asafar(n wučči , n tissit) yessufuɣen i 

leεqel, yesmexlilen amdan.Sb(201). 

 Tabadut-a, d tin n umaway d uferdis uzzig. 

  Ameskar yessegza-d awal-a ḥeckul akken iwata,  maca akken nettwali llan 

yiferdisen-nniḍen i zemren ad semxellen imdanen, acku yezmer ad ten-

xedmen deg iceṭṭiḍen neɣ cεar,atg. 

*ḥecluf : aḥecluf. SM+ML// aẓemẓum n leḥcic .Sb(201). 

 Tabadut-a, d tin n tefyirt. 

  D tawezlant maca yezmer ad t-yegzu yal imeɣri. 

ḥecraruf  : a/uḥecraruf. SM+ML// aslaḍ,acruf.Sb(201). 

 Tabadut-a tamegdawalant. 

  Deg-s ameskar yefka-d sin n yimegdawalen i wawal ḥecraruf d wid 

yettwafehmen yezmer ad t-yegzu yal imeɣri . 

ḥeččun :  a/uḥeččun. SM+ML // tuzzuft : amkan iseg d-tettbeccic tewtemt, i 

seg d-trebbu, swayes tetteqqu daɣen.Sb(201). 

 Tabadut-a d tin n tefyirt. 

  Γas akken  yessegza-d  awal tawwurt akken iwata maca tabadut-a texxus 

imi ur d-yenni ara dakken deg-s i d-truḥun wid n ccehar. 

ḥedd : ḥedd. TJR// amqim arbadu , am " yiwen".Sb(201). 

 Tabadut-a d tin n tefyirt. 

  Ameskar yesbadu-d awal ḥedd s tefyirt tawezzlant maca tettwafham, yal 

imeɣri ur d- yettaf ara ugur deg-s. 

ḥedd    : ḥedd.MRN // yemmal-d tasmekta  ( acḥal yellan) yiwen ; ula d yiwen 

.Sb(202). 

 Tabadut-a,  d tin  yemmugen s tefyirt. 

  D tummidt tessegzay-d awal ḥedd akken iwata rnu yeskanay-d dacu i d-

yemmal yezmer ad t-yegzu yimeɣri neɣ yimseqdec. 

 ḥeddad    [aḥeddaḏ]    : a/uḥeddad.  SM+ML  //  win ixeddmen uzzal, lfeṭṭa d٭

ddheb.Sb(202). 

 Tabadut-a d tin i yemmugen s tefyirt. 

  D tummidt, tessegzay-d awal ḥeddad akken i wata, rnu yesseqdec awalen 

d ushilen yezmer ad ten-yegzu yal imeɣri. 

ḥedded    [ ḥeddeḏ]      : ḥedded. MG+GWT // xdem, msel uzzal, ddheb neɣ 

lfeṭṭa.Sb(202). 

 Tabadut-a d tamegdawalant. 

  D tummidt tessegzay-d awal ḥedded  akken iwata acku ameskar yefka-d 

sin n yiknawalen i wawal tawwurt, syin akin yefka-d dacu tɣawsa i 

ttḥediden d tin yezmer ad yegzu yimeɣri. 

ḥedduf      : a/uḥedduf.SM+ML //aglim n uɣersiw  (izimer, taɣat, azger,…) s 

ccεer, s taḍuṭ.Sb(202). 

 Tabadut-a  d tin i yemmugen s tefyirt. 

  D tummidt, tessegzay-d awal ḥedduf akken iwata acku ameskar yesefhem-

d anwa aglim, amek i yettili, ɣas akken d tawezzlant maca teshel ɣef 

yimeɣri akken ad t-yegzu. 

ḥeddur      : a/uḥeddur. SM+ML // ṣṣenf n wučči .Sb(202). 

 Tabadut-a d tin s lewhi. 

  Ameskar ur d-yefki ara srid anwa učči i ɣef yebɣa ad d-yemmeslay, akken 

nettwali ugten lesnaf n wučči, imi ur d-yesefhim ara anwa učči i wakken ad 

t-yegzu yimeɣri.  

ḥedruc  [aḥeḏruc]    :  a/uḥedruc. SM+ML // tiḥdert n uɣṛum.Sb(202). 

 Tabadut-a,  d tin  yemmugen s tefyirt. 

  D tummidt tessegzay-d awal ḥedruc akken iwata,  acku ameskar yesefhem-

d anita tiḥdert ɣas akken d taddayt teshel ɣef yimeɣri ad t-yegzu. 

ḥedṛu   [ḥeḏṛu]       :  ḥedṛu.TJR.SɣR // itteddu ad d-yas/ ad d-yaweḍ.Sb(202). 

 Tabadut-a,  d tin i yemmugen s tefyirt. 

  D tummidt,  tesegzay-d awal ḥedṛu akken iwata ɣas akken d taddayt teshel 

akken ad t-yefhem yimeɣri. 

ḥeffef [ḥeffef]       : ḥeffef. MG+GWT //gzem acekkuḥ, tamart.Sb(202). 

 Tabadut-a d tin yemmugen s tefyirt. 

  D tummidt, tesegzay-d awal ḥeffef akken iwata, d tushilt ɣef yimeɣri ad t-

yegzu. 

ḥeggim      a/uḥeggim.SM+ML // akal aberkan i d-ttekksen medden seg 

lmina.Sb(202). 

 Tabadut-a d tin  yemmugen s tefyirt. 

  D tummidt tesegzay-d awal ḥeggim akken iwata, acku ameskar  awal s 

wacu i d-yesbadu akal aberkan yefka-d anamek i wawal tawwurt. 

ḥeǧǧaǧ [aḥeǧǧaǧ]   : a/uḥeǧǧaǧ. SM+ML // win i d-iḥuǧǧen.Sb(202). 

 Tabadut-a d tin  yemmugen s tefyirt. 

  D tummidt, tesegzay-d awal ḥeǧǧaǧ akken iwata, ɣas akken d taddayt 

teshel ɣef yimeɣri ad t-yegzu. 

ḥeǧǧaǧu  [aḥeǧǧaǧu]    :  a/uḥeǧǧaǧu.SM+ML // ayen akken i d-yettenkaren mi 

ara tekker tmes.Sb(202). 

 Tabadut-a d tin i yemmugen s tefyirt. 

  D tummidt, acku yezmer ad t-yegzu yal imeɣri, maca akken nettwali 

nezmer ad d-nesseqdec awal ḥeǧǧaǧu mi ara yilli wezɣal mliḥ. 

ḥejṛem        :  ḥejṛem. MG+GWT // imliḥ, imṛiɣ mliḥ mliḥ.Sb(202). 

 Tabadut-a d tamegdawalant. 

  D tummidt tesegzay-d awal ḥejṛem akken iwata, acku ameskar yefka-d  

sin yimegdawalen i wawal tawwurt iwakken ad t-yegzu yimeɣri akken 

iwata. 

ḥekkayt [ṯaḥekkayṯ] : ta/tḥekkayt. SM+NT// taɣawsa  swayes ttḥukkun, ama d 

leqlul (iqeccucen), ama d aksum n umdan mi ara yessirid.Sb(203). 

 Tabadut-a,  d tin n tefyirt. 

  Ameskar yesbadu-d awal ḥekkayt s tefyirt d tin i yezmer ad t-yegzu yal 

imeɣri maca akken nettwali txuss acku yezmer ad neḥukk aksum n uɣersiw 

neɣ kra n tɣawsa ma tewsax. 

ḥekkeṛ : ḥekker.MG+GWT// muqel mliḥ yiwen neɣ kra (muqel ɣef lbeεd), 

xemmem nezzeh nezzeh.Sb(203). 

 Tabadut-a, d tin n tefyirt. 

  Deg-s ameskar yesseqdec snat n tbadutin i wawal ḥekkeṛ s tefyirt sεant 

assaɣ maca akken nettwali mačči d yiwen unamek i d-ttaken acku amuqel 

yeεna allen kkan ma d axemmem iccud ɣer wallaɣ, ɣef waya nezmer ad d-

nini dakken ameskar yesseqdec sin n yinumak i wawal tawwurt, maca netta 

yessefk fell-as ad d-iseqdec snat n tewwura i wawal ḥekker. 

ḥellabt [ṯaḥellaḇṯ] : ta/tḥllabt. SM+NT// lḥila n ufexxaṛ (neɣ n wayen- nniḍen) 

ideg ittes uqjun (amcic) deg uxxam.Sb(203). 

 Tabadut-a d tin n tefyirt. 

 Ameskar yesbadu-d awal ḥellabt akken iwata maca akken nettwali ameskar 

ur d-yessegza ara  amek temmug lḥila-agi  acku yezmer ad tili taqessult neɣ 

lmeqla akked ma yezmer  ad tt-yesseqdec umdan. 

ḥllej : ḥellej.MG+GWT// gzem ttejṛa nnig lǧedra-ines .Sb(203). 

 Tabadut-a d tin n tefyirt. 

  Awal ḥellej yesbadu-t-id umeskar s tefyirt d tawezlant maca tettwafham 

akken iwata yezmer yal imeɣri ad tt-yegzu. 

ḥellel : ḥellel.MG+GWT// ḥiwet, suter.Sb(203). 

 Tabadut-a, d tamegdawalant. 

  Yesseqdec umeskar sin yiknawalen i wawal tawwurt ḥellel ɣas akken ilaq 

yiwen kan iwakken ad yemmed wawal tawwurt. 

ḥelleq : ḥelleq.MG+GWT// egr-as iɣallen, mrebbeε.Sb(203). 

 Tabadut-a, d tamegdawalant akked s tefyirt. 

  Deg-s yesseqdec umeskar tin n tefyirt  syin akin yerna-as-d amegdawal i 

ḥelleq akken ad t-yegzu yimeɣri ugar . 

ḥelles : ḥelles. MG+GWT// err-as leḥlas i lhacya.Sb(203). 

 Tabadut-a, d tin n tefyirt. 

  Yezmer ad t-yegzu yimeɣri maca akken nettwali  mačči ala i lhacya i 

nezmer ad nḥelles yella wagens. 

ḥelli : ḥelli . MG+GWT// jmeε, sefḍel, err ɣer tama.Sb(203). 

 Tabadut-a, d tamegdawalant akked s tefyirt. 

  Deg-s ameskar  yesseqdec tafyirt akked sin yimegdawalen i wawal ḥelli 

iwakken ad tt-yefhem yimseqdec, maca akken nettwali tafyirt-a akked 

umegdawal i d-yefka sɛan assaɣ, maca ur sɛin ara yiwen unamek acku jmeɛ 

d taɣawsa neɣ kra- nniḍen ur yezmir yiwen ad tiwali yeffer-it, maca err ɣer 

tama dayen i yezmer ad tiwali yal yiwen am wakken as-tiniḍ serres-it deg 

rrif. 

ḥelluf [aḥelluf] : a/uḥelluf. SM+ML// aɣeṛsiw yettidiren deg lexla, deg 

tẓegwa.Sb(203). 

 Tabadut-a  d tin n tefyirt. 

  Ameskar yemmeslay-d fell-as sumata maca akken nettwali aṭas n 

yiɣersiwen i yettidiren deg tẓegwa am wuccen, ibekki, atg.Yerna ur d-yefki 

ara amek yemmug, dacu i d at-yessemgirid-n ɣef yiɣersiwen-nniḍen. 

ḥelmammact [ṯaḥelmammacṯ] : ta/tḥelmammact. SM+NT//. MGD. 

Abelkemmact, tulet n yiman .Sb(203). 

 Tabadut-a  d tamegdawalant. 

  Deg-s ameskar yesseqdec  sin yimegdawalen i wawal ḥelmammact d tin 

yettwafehmen yezmer ad t-yegzu yal imeɣri. 

ḥelquq : a/uḥelquq. SM+ML// acerbiḍ i d-yetteεlulluqen ɣef umgeṛḍ n umdan 

(ayaẓiḍ, azuxzux,…).Sb(203). 

 Tabadut-a d tin n tefyirt. 

  Tabadut-a  temmed  ḥelquq imi d tidet d acerbiḍ i d-yetteεluluqen ɣef 

umgarḍ n umdan , maca akken nettwali ameskar yecceḍ anida i d-yura ɣef 

umgerḍ n umdan (ayaẓiḍ, azuxzux,…) wigi ur llin ara d imdanen acku d 

iɣersiwen i d-yebder gar taciwin, yessefk ad d-yini n yemdanen akked 

iɣersiwen s yin ad d-yesegzi anwa iɣersiwen. 

*ḥelwa : ti/tḥelwa. SM+NT+SG// awal lεali, aẓidan.Sb(203). 

 Tabadut-a d tamegdawalant. 

 Deg-s ameskar yesbadu-d awal ḥelwa s ssin yiknawalen, ttwafhamen 

yezmer ad t-yegzu yal imseqdec,  maca tezmer ad tili d ḥelwa s timad-is tin 

n tḥanut neɣ tid i sebbayent deg uxxam. 

ḥembel      : i/yiḥembel.SM+ML // ṣṣenf n tɣawsa n wussu d tduli zuren.Sb(204). 

 Tabadut-a d tin s lewhi kan. 

 Ameskar yessegza-d awal tawwurt s wayen kkan i as-d-yezzin, maca d tin 

yezmer ad t-yegzu yal imseqdec, ɣas akken nettwali ilaq ad d-yemmeslay 

umeskar s telqey iwakken ad tt-yegzu yal imeɣri imi aṭas n tɣawsiwin 

yellan i tduli  acku yal yiwet tesɛa isem iman-is am aḥayek, akubri, atg. 

ḥemmal     : a/uḥemmal.SM+ML // deg temdinin, win yettεebbin lqecc n wiyaḍ 

seg umkan ɣer wayeḍ.Sb(204). 

 Tabadut-a, d tin  yemmugen s tefyirt. 

  D tin i yezmer ad yegzu yimseqdec maca akken nettwali ameskar ur d-

yefki ara akk ayen i izemren ad i ɛebbi am umdan, aɣyul, yerna maca ala 

deg temdinin i ttɛebin medden deg tuddar daɣen.  

 ḥemmal    [aḥemmal]    : a/uḥemmal.SM+ML //ayen i d-ttawin waman mi٭

ara d-mmɣen s ddefq.Sb(204). 

 Tabadut-a d tin s tefyirt. 

  S umata yezmer ad t-yegzu yimeɣri maca akken nettwali  d aman-nni 

yakan  i d-yettruḥun s ddeq i d-aḥemmal mačči d ayen i d-ttawin waman. 

*ḥemmalt l- lexṛif [taḥemmalt l-lexrif.SM+ML // ṣṣenf n lehwa deg 

lexrif.Sb(204). 

 Tabadut-a d tin n umaway d uferdis uzzig. 

  D tummidt  aceku ameskar yesefhem-d dakken ḥemmalt d ṣṣenf n lahwa 

deg lexrif , lahwa d amaway, deg lexrif  d aferdis uzzig, acku tella lehwa 

deg ṣṣif, deg ccetwa, atg. 

 ḥemmas [aḥemmaẓ,aḥemmaṣ]  : a/uḥemmas.SM+ML // win yeznuzun٭

lḥemmes; deg tḥuna n lmakla (n wučči), win i yessewwayen ala lmerqa n 

lḥemmes.Sb(204). 

 Tabadut-a, d tin yemmugen s tefyirt. 

  D tummidt, tessegza-d awal ḥemmas akken iwata aceku yesseqdec awalen 

d ushilen yezmer ad t-yegzu yal imeɣri. 

  ḥemmem    [ḥemmem]      : ḥemmem. MG+GWT // sired , ccef tesscfeḍ ama٭

deg uxxam , ama deg lḥemmam.Sb(204). 

 Tabadut-a d tamegdawalant akked s tefyirt. 

  D tummidt acku ameskar  yesseqdec sin n yiknawalen i wawal ḥemmem, 

syin akkin yessegza-d deg wacu i ten-ssaqdacen. 

ḥemmeṛ    : ḥemmeṛ.MG+GWT // zzi-yas-d s nneqc i yimeɣi (n lxedṛa). i ttejṛa 

mi ara yeqqar fell-as wakal.Sb(204). 

 Tabadut-a d tin  yemmugen s tefyirt. 

  D tummidt tessegzay-d awal ḥemmer akken iwata acku yezmer ad t-yegzu 

yal imeɣri, yerna akken nettwali ttushilt imi i d-yefka ula deg wacu i 

tteseqdacen.  

ḥemmeṛ    : ḥemmeṛ. MG+GWT //err lḥemmayeṛ i wudem-im.Sb(204). 

 Tabadut-a d tin yemmugen s tefyirt. 

  D taddayt maca akken nettwali  ameskar ur d-yessefhem ara anwa amkan 

deg wudem i d-taran leḥmmayeṛ, aceku nezmer ad nexdem leḥmmayer i 

laḥak neɣ i yimi. 

ḥemmiẓt   : ti/tḥemmiẓt.SM+ML // timqeṭṭeft tarqaqt am” bermisel”.Sb(204). 

 Tabadut-a d tin yemmugen s tefyirt. 

  D tummidt, tesegzay-d awal ḥemmiẓt akken iwata, ɣas akken d taddayt d 

tushilt, imi yesseqdec awalen n yal ass yezmer ad t-yegzu yal imeɣri.  

ḥemmuden [iḥemmuḏen]  : i/yiḥemmuden.SM+ML+SG //idrimen 

imeqqranen.Sb(204). 

 Tabadut-a d tin yemmugen s tefyirt. 

  D tummidt, tesegzay-d awal ḥemmuden akken iwata, acku d win i yezmer 

ad yegzu yal imeɣri. 

ḥemret [ ṯaḥemṛet]   : ta/tḥemṛet.SM+NT // afṛux (agḍiḍ) ilan taseṭṭa d 

tazeggaɣt.Sb(204). 

 Tabadut-a d tin yemmugen s tefyirt. 

  D tummidt tessegzay-d awal ḥemret akken iwata acku ameskar yefka-d 

akk tulmissin n wawal tawwurt, ɣef waya yezmer ad t-yegzu yal imeɣri. 

*ḥennikt [ṯaḥenniḵṯ] : ta/tḥennikt. SM+NT // lḥenk n uqcic/teqcict.Sb(205). 

 Tabadut-a, d tin s tefyirt. 

  Yezmer ad t-yegzu yimeɣri maca akken nettwali awal ḥennikt dayen akk i 

sɛan medden merra ama d amɣer neɣ d tameṭṭut, argaz, atg. 

ḥenturi : ḥenturi .MRN+TɣR // εeryan.Sb(205). 

 Tabadut-a, d tamegdawalant. 

  Ameskar yesseqdec yiwen uknawal i wawal ḥenturi d win yettwafehmen 

yezmer ad t-yegzu yal imeɣri neɣ imseqdec . 

ḥenṭeḍ [ḥenṭeḍ] : ḥenṭeḍ .SM+ML // ṣṣenf n leḥcic n yigran i d-yettenṭaḍen deg 

llebsa n yimdanen,xeṛsum ma ḥercawit.Sb(205). 

 Tabadut-a, teskanay-d amaway d uferdis uzzig. 

  Γas akken ameskar yenna-d dacu i d ṣṣenf-ines maca akken nettwali ur d-

yefki ara akk tulmissin n wawal ḥenteḍ mačči yal imeɣri ad t-yegzu.   

*ḥeqq : ḥeqq.BRR+SDS//   awal i sttgallan medden.Sb(205). 

 Tabadut-a d tin n tefyirt. 

  D tummidt tesegzay-d awal ḥeqq akken iwata, imi yeseqdec awalen d 

ushilen yezmer ad ten-yegzu yimeɣri.  

 ḥeqqaḥeqqa [ḥeqqaḥeqqa] : ḥeqqa ḥeqqa tjr.MRN+TɣR // yemmal-d 

taɣara, am wakken akken i teḍra, zun d tidet.Sb(205). 

 Tabadut-a d tin n tefyirt. 

 Ameskar yesbadu-d awal ḥeqqaḥeqqa akken iwata imi yal imseqdec 

yezmer ad t-yegzu. 

ḥeqqani [aḥeqqani] : a/uḥeqqani . SM+ML+RB // 1. n yiwet n tεebbuḍt. 

// 2. n tidet, n lasel.Sb(205). 

 1-Tabadut-a d tin n tefyirt. 

  Ameskar  yessegzay-d  awal ḥeqqani akken iwata, maca akken nettwali ur 

d-yenni ara dacu-t ma yella d amdan neɣ d aɣersiw. 

 2-Tabadut-a d tamegdawalant. 

  Ameskar yefka-d sin yiknawalen iwakken ad t-yegzu yimseqdec ugar 

maca akken nettwali ur iban ara ɣef menhu i d-yettmeslay umeskar. 

ḥeqqi [aḥeqqi] : a/uḥeqqi . SM+ML+RB // bab n lḥeqq, n sseḥ, n tidet.Sb(205). 

 Tabadut-a d tamegdawalant. 

  Ameskar yefka-d kraḍ n yiknawalen d ummiden, ttwafhamen, yezmer ad 

ten-yegzu yal imeɣri neɣ imseqdec. 

ḥerbal [aḥerḇal] : a/uḥerbal. SM+ML // ṣṣenf n waṭṭan yekkaten arrac . Aḥerbal 

ineṭṭed, maca ur ineqq ara.Sb(205). 

 Tabadut-a d tin n umaway d uferdis uzzig. 

  Da ameskar yesbadu-d awal ḥerbal   d ṣṣenf n waṭṭan, yefka-d tabadut 

yelhan, maca akken nettwali texxus imi aṭṭan-a ur iban ara ma yella d 

iεeqqayen neɣ…, rnu mačči ala  arrac kan i yekkat 

yezmer ula d imeqranen. 

ḥerbebbu [aḥerbebbu] : a/uḥerbebbu. SM+ML // MGD. amulab.Sb(205). 

 Tabadut-a d tamegdawalant. 

  Deg-s ameskar yefka-d yiwen n uknawal i wawal ḥerbebbu yezmer ad t-

yegzu yal imeɣri neɣ imseqdec. 

ḥerfi : a/uḥerfi .SM+ML+RB // mačči d uddis ,mačči d ussid.Sb(205). 

 Tabadut-a d taɣefsnilsant. 

  Ameskar yessegzay-d  awal ḥerfi ilmend n tjerrumt,  akken nettwali 

yezmer ad t-yegzu yal imeɣri neɣ imseqdec i yeɣran . 

ḥerki : a/uḥrki . SM+ML+RB // amdan yeddan d tama n uεdaw (deg tizi n 

ccwal). Sb(205). 

 Tabadut-a d tin n tefyirt. 

   Ameskar yessegzay-d awal ḥerki akken iwata, yesseqdec awalen d 

ushilen yezmer ad ten-yegzu yal imeɣri. 

ḥerkuk : a/ uḥerkuk. SM+ML // lferḥ, tameɣṛa. Sb(205). 

 Tabadut-a d tamegdawalant. 

  Deg-s ameskar yefka-d sin yiknawalen  i wawal ḥerkuk maca d wid 

yessehlen  yezmer ad ten-yefhem neɣ ad ten-yegzu yal imseqdec. 

ḥernuk : a/uḥernuk . SM+ML+RB //win izemren ,itewlen , yeεban. 

 Tabadut-a d tamegdawalant. 

  Ameskar yefka-d kraḍ n wawalen n yiknawalen ttwafhamen, maca akken 

nettwali awal “win” i ɣef yebda tabadut ur iban ara ma yella d amdan neɣ d 

aɣersiw. 

 ḥerqes [ḥerqes]  : ḥerqes. MG+GWT // geḥḥel, eg taẓult i wwallan-

im.Sb(205). 

 Tabadut-a d tamegdawalant akked s tefyirt. 

  Akken nettwali mačči ala iwallen i tteḥerqisen. 

2-   Taggayin tijerrumanin           

Da d win i ccuden ɣer tjerrumt , da ameskar deg usbadu n tbadutin-ines yesseqdec 

taggayin tijarrumanin anida i d-yessegza yal awal tawwurt, ɣer wacu taggayt i 

ɣer icud ama d amyag, isem, tasɣen, atg. 

awal+     Asebter 

 

Taggayt 

tajerrumant 

Awennet 

ḥaca(196), ḥala(196) 

ḥed (201)). 

TJR 

 

Da ameskar 

yessegza-d awal 

tawwurt maca 

akken nettwali  

ur  ad d-yefki ara 

dacu i d-temmal. 

 



 

61 
 

ḥalala(196),ḥallum(196),ḥaluct(196),ḥami(196), 

ḥammact(197),ḥanut(197),ḥaqaf(197),ḥarum(197), 

ḥawac(197),ḥawact(197),ḥayek(198),ḥayek(198), 

ḥaẓuẓ(198),ḥbac(198),ḥbib(198),ḥbub(199),ḥbubt 

(199),ḥbul(199),ḥbult(199),ḥcict(199),ḥdac(199), 

ḥday(199),ḥder(199),ḥdert(200),ḥḍiḍ(200),ḥebbakt 

(200),ḥebbiḍ(200),ḥebbu(200),ḥebbuyt(201), 

ḥeblemluk(201),ḥebruri(201),ḥebṛit(201),ḥeccad 

(201),ḥecciṛ(201),ḥeckul(201),ḥecluf(201), 

ḥecraruf(201),ḥeččun(201),ḥeddad(202), 

ḥedduf(202),ḥeddur(202),ḥdruc(202), 

ḥeggim(202),ḥeğğağ(202),ḥeğğağu(202) 

,ḥekkayt(203),ḥellabt(203),ḥelluf(203), 

ḥelmammact(203),ḥelquq(203),ḥelwa(203) 

,ḥembel(204),ḥemmal(204),ḥemmal 

(204),ḥemmalt(204),ḥemmas(204), 

ḥemmiẓt(204),ḥennikt(205), 

ḥenṭeḍ(205),ḥerbebbu(205),ḥerkuk(205). 

 

SM +ML/NT 

 

Da ameskar 

yessegza-d awal 

tawwurt, maca 

akken nettwali ur 

d-yenni ara akk 

tulmisin icuden 

ɣur-s. 

Imi i d-yebder 

tawsit-ines 

dakken d isem 

unti neɣ amalay, 

ur d-yebdir ara 

amḍan-ines ma d 

asget neɣ d asuf. 

ḥader(196),ḥamec(196),ḥamel(197),ḥami(197), 

ḥami(197),ḥaseb(197),ḥasen(197),ḥawet(198),ḥazem 

(198),ḥbek(198),ḥbeṛbeṛ(198),ḥbes(198),ḥced(199),ḥcu 

 

(199),ḥdenden(199),ḥdeṛ(200),ḥdiq(200)ḥḍem(200),ḥebbel 

 

(200),ḥebbeṛ(200),ḥeccem(201),ḥedded(202),ḥeffef(202),ḥejṛem 

 

(202),ḥekkeṛ(203),ḥellej 

(203),ḥellel(203),ḥelle(203),ḥelles(203),ḥelli(203),ḥemmem(203), 

 

ḥemmeṛ(204), ḥemmeṛ(204),ḥerqes(205). 

MG+GWT/TɣR Da ameskar , 

yessegza-d 

taggayt 

tajerrumant, d 

akken d amyag  , 

syin akin 

yemmal-aɣ-d 

dacu-t d taɣara 

neɣ d tigawt. 

ḥaca(196), ḥader (196), ḥafiḍ (196), ḥebbu(200) TjR+FRD+BHT Da ameskar, 

yessegza-d 

awalen-a d 

akken d taggayt 

tajerrumant, d 

wacu i aɣ-d-

mmalen dakken 

d  aferdis n 

ubhat. 

ḥafi(196), ḥanet(197),ḥawla(198), ḥedd(202), ḥeqqaḥeqqa(205) 

ḥenturi(205). 

 

MRN+TɣR Da ameskar yella 

anda i d-yefka 

dacu i d taggayt 

n wawal-nni 

yakan maca ur d-

yefki ara dacu i 

d-temmal, 

Yella anda daɣen 

i d-yefka dacu i 

d-temmal 

taggayt-nni.maca 

akken nettwali 

lukan yenna-d 

akk dacu i d-

mmalent . 

ḥafi(196),  ḥeqqani(205), ḥeqqi(205), ḥerfi(205), ḥerki(205), 

ḥernuk(205). 

SM+ML+RB Da ameskar, 

yefka-d taggayt 

tajerrumant i 

wawalen-a, rnu 

yenna-d dacu i 

d-temmalent. 

3-Tasemlilt 

Tibadutin timegdawalanin 30 24,59 % 

Tibadutin s tefyirt 56 45,90 % 

Tibadutin timegdawalanin akked s 

tefyirt 

13 10,65 % 

Tibadutin s lewhi 06 4,91 % 

Tibadutin s umaway d uferdis uzzig 12 9,83 % 

Tibadutin tiɣefsnilsanin 04 3,27 % 

Tibadutin timegdawalanin akked 

uferdis uzzig 

01 0,81 % 

 

 

 

ḥacama(196). TjR+TɣN Da ameskar, 

yefka-d taggayt 

tajerrumant i 

wawal-a, rnu 

yenna-d dacu i 

d-yemmal. 

Taggrayt 

Γer taggara n yixef-a, nnufa-d dakken ugten-t tsekkiwin n tbadutin 

tiseknawalanin i yesseqdec umeskar, ɣef waya nextar sin n yimahilen i iqedcen 

ɣef tsekkiwin-a Jonin d Delhey ihi imi nga tasleḍt i tbadutin-a nnufa-d 122 n 

tbadutin, syin akin nebder-d taggayin tijarrumanin i yesseqdec umeskar deg 

wammud-nteɣ d tid i yugten, ɣer taggara nga tafelwit anida i d-tella tsemlilt ɣef 

tbadutin.



 

 
 

 

 

 

 

 

 

TAGGRAYT 

TAMATUT 

Taggrayt tamatut 

Tazrawt-a tekcem deg taɣult n tseknawalt, taneggarut-a d tussna i d-aɣ-d-

yettaken tarrayin n usbded n yisegzawalen, tewwi-d awal ɣef tsekkiwin n 

tbadutin tiseknawalanin  deg usegzawal issin wis sin 2016, nefren asentel-a imi  

d amaynut, ur yeqdic ḥedd fell-as ɣas akken llan wid iqedcen ɣef usegzawal 

amezwaru n issin 2010 maca mačči d yiwen n usentel. 

Iswi n leqdic-a, yerza assisen n tsekkiwin n tbadutin deg tseknawalt d wamek i 

ttemseḍfaren yisallen daxel n tbadut, aya ara aɣ-d-yefken tamuɣli tamatut i yal 

awal, deg tazwara n leqdic nefka-d asteqsi, d acu-tent tsekkiwin n tbadutin i 

yesseqdec umeskar  n usegzawal issin wis sin ? iwakken ad naweḍ ɣer yiswi, ihi 

turdiwin i d-nefka : 

-Ahat ameskar  yesseqdec snat n tsekkiwin n tbadutin am tmegdawalant akked 

tbadut s tefyirt. 

-Ahat ameskar isenned ala ɣef yiwet n tsekka kan. 

-Ahat ameskar yesseqdec ugar n yiwet n tsekka n tbadut. 

Ihi ilmend n usteqsi akked turdiwin i d-nefka, nnufa-d dakken turda tis kraḍ i 

yesseḥḥan acku deg wammud-a ameskar yesned  ɣef ugar n yiwet n tbadut.  

Iswi n tezrawt-a d agmer n tbadutin tiseknawalanin i yellan  deg usegzawal-a , 

yal tabadut nga-as tasleḍt , ɣef waya i nextar sin n yimahilen i yeqedcen ɣef 

tsekkiwin-a,  Jonin akked Delhey ,dayen i aɣ-yessawḍen  nessufeɣ-d 122 n 

tbadutin  i  yemgaraden. Deg tbadutin-a i yellan deg wammud-a, ameskar yella 

anda i yesseqdec ugar n yiwet n tsekka i yiwen n wawal. 

Ihi ɣer taggara n tezrawt-a nufa-d d akken yal awal yezmer ad d-yeglu s waṭas n 

yinumak mačči ala yiwen kan, rnu deg usegzawal-a ameskar yesbadu-d yal 

tabadut akken i wulem . 

Ihi  akken nettwali, taɣult n tseknawalt d aswir agejdan i tiddin n tutlayt ɣer sdat, 

ɣef waya nessaram ad d-ilin leqdicat ugar am:  

-Tazrawt ɣef yiwet n tsekka n tbadut kan i yellan deg usegzawal. 

-Tazrawt ɣef yismawen yellan deg usegzawal. 

